
ᐋᖅᑭᒃᑕᐅᔪᖅ ᓄᓇᕗᑦᒥ ᐊᖏᕈᑎᒃᑯᑦ (s. 15.4.1), ᓄᓇᕗᑦᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᑦ, ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦ, ᓄᓇᕗᑦᒥ ᐸᕐᓇᐃᔩᑦ ᑲᑎᒪᔨᖏᑦ, 

ᐊᒻᒪ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑐᔾᔨᓗᑎᒃ, ᓄᓇᕗᑦᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ, ᐅᕝᕙᓘᓐᓃᑦ ᖃᑉᓯᑲᓪᓚᖕᓂ ᐅᖃᐅᔾᔨᒋᐊᖅᑎᐅᓗᑎᒃ 

ᐊᑐᓕᖁᔨᕙᒡᓗᑎᒡᓗ ᐊᓯᖏᑦᓄᑦ ᒐᕙᒪᒃᑯᑦ ᑐᑦᑕᕐᕕᖏᑦᓄᑦ ᐃᒪᕐᒥᐅᑕᖃᕐᕕᖕᓄᑦ, 

ᐊᒻᒪ ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᐅᖃᐅᔾᔨᒋᐊᕈᑎᓂᒃ ᐊᒻᒪ 

ᐱᖁᔨᕗᖔᓕᐊᓂᒃ ᐃᓱᒪᓕᐅᕆᕙᒡᓗᑎᒃ ᐊᒃᑐᐃᔪᓂᒃ ᐃᒪᕐᒥᐅᑕᓂᒃ 

 

ᓄᓇᕗᑦᒥ ᐃᒪᕐᒥᐅᑕᓕᕆᔨᒃᑯᑦ 

ᑲᑎᒪᔨᖏᑦ ᐱᓕᕆᐊᒃᓴᖏᑦ 

  

1 



   
 

 
 

ᐃᓚᖓ 15.1.1 ᓄᓇᕗᑦᒥ ᐊᖏᕈᑎᒥᑦ 

ᓇᓗᓇᐃᖅᓯᖕᒪᑦ ᐊᒃᑐᐊᓂᕆᔭᖓᑦ ᐃᓄᐃᑦ 

ᐅᑭᐅᖅᑕᖅᑐᒥᓪᓗ ᑕᕆᐅᕐᒥᐅᑕᑦ. ᐃᓕᑕᖅᓯᔪᖅ 

ᐃᓄᖕᓂᒃ ᐱᖅᑯᓯᒃᑯᑦ ᐊᒻᒪᓗ ᒫᓐᓇᐅᔪᖅ 

ᐊᑐᖅᑕᖅᑐᓂᒃ, ᐱᔾᔪᔾᔨᔪᖅ ᒪᓕᒐᑎᒍᑦ 

ᐱᔪᖕᓇᐅᑎᖏᑦᓂᒃ ᐊᑐᖅᑕᐅᔪᒥᒃ, ᐊᒻᒪᓗ 

ᐃᓕᑕᖅᓯᓪᓗᑎᒃ ᐱᔭᕆᐊᖃᒻᒪᕆᒃᑕᖓᓂᒃ 

ᐱᓕᕆᐊᖏᑦᓂᒃ ᑲᔪᓯᑎᑦᑎᓂᕐᒧᑦ ᐃᒪᕐᒥᐅᑕᐃᑦ 

ᐊᕙᑎᖏᓐᓂᒃ ᐊᒻᒪᓗ ᒐᕙᒪᓕᕆᓂᕐᒥᒃ. 

ᑖᒃᑯᐊ ᑐᙵᕕᒋᔭᐅᔪᑦ ᑐᙵᕕᓕᐅᖅᐳᑦ 

ᐱᓕᕆᖃᑎᒌᖕᓂᕐᒧᑦ ᐊᐅᓚᑦᑎᓂᕐᒥᒃ, 

ᐃᑲᔪᖅᑐᐃᖢᑎᒃ ᑲᓇᑕᐅᑉ ᓄᓇᖁᑎᖓᓂ, 

ᓇᓗᓇᐃᖅᓯᓂᕐᒧᓪᓗ ᐃᓄᐃᑦ ᖃᐅᔨᒪᓂᖏᑦ 

ᐃᓅᓯᖏᓪᓗ ᑐᙵᕕᒋᔭᐅᖏᓐᓇᖁᖢᒋᑦ 

ᓯᕗᓂᒃᓴᖓᓄᑦ ᓄᓇᕗᑦ. 

 

 

ᓄᓇᕗᒻᒧᑦ ᐊᖏᖃᑎᒌᒍᑎ (s.15.1.1) 

a) ᐃᓄᐃᑦ ᐃᓕᖁᓯᑐᖃᓕᕆᒐᔪᒃᐳᑦ ᒫᓐᓇᓗ 

ᐊᑐᖅᐸᒃᑐᑦ ᐃᒪᕕᖕᓂᑦ, ᐱᓗᐊᖅᑐᒥᑦ ᓄᓇ ᓯᑯᐃᑦ 

ᐃᓂᖏᑦᓂᒃ 

b) ᒪᓕᒐᖅᑎᒍᑦ ᐱᔪᓐᓇᐅᑎᑦ ᐃᓄᖕᓄᑦ 

ᐃᒪᕐᒥᐅᑕᖃᕐᕕᖕᓂ ᐃᖏᕐᕋᔪᑦ ᑐᖓᐅᑎᑦᔪᓂ 

ᑐᙵᕕᖃᖅᖢᑎᑦ ᐱᖁᓯᑯᑦ ᐊᒻᒪ ᒫᓐᓇ 

ᐊᑐᖅᑕᐅᔪᓄᑦ 

c) ᑲᓇᑕᐅᑉ ᓄᓇᖁᑎᖓ ᐃᒪᖏᑦᓄᑦ ᐅᑭᐅᖅᑕᖅᑑᑉ 

ᕿᑭᖅᑕᖏᑦᓂ ᐃᓄᐃᑦ ᐊᑐᑦᑕᑦᑕᖏᑦ 

ᐃᓄᖃᕐᓂᖏᖕᓄᓪᓗ 

d) ᐃᓄᐃᑦ ᐊᖑᓇᓱᒃᐸᖕᓂᖏᑦ ᐆᒪᔪᑦ 

ᓅᑉᐸᑐᐃᓐᓇᕆᐊᓖᑦ ᑕᕆᐅᕐᒥᐅᑕᐃᑦ ᐃᓂᖏᑕ 

ᐅᖓᑖᓄᑦ 

e) ᐃᓄᐃᑦ ᑮᓇᐅᔭᖅᑎᒍᑦ ᒪᑭᒪᔾᔪᑎᒃᓴᖏᑦ 

ᑐᙵᕕᖃᖅᑐᑦ ᐃᓚᖓᒍᑦ ᐃᒪᕐᒥᐅᑕᓂᑦ 

ᐱᖁᑎᖏᑦᓂᑦ ᑕᒪᒃᑮᒃᓂᑦ ᐱᔪᖕᓇᖅᑐᖅ 

ᐱᔪᒥᓇᕐᓗᓂᓗ 

f) ᐱᕙᓪᓕᐊᑎᑦᑎᔭᕆᐊᖃᕐᒪᑕ ᐊᒻᒪ 

ᐊᐅᓚᑦᑎᕙᒡᓗᑎᒃ ᐊᑐᐊᒐᕐᓂᒃ ᐱᔾᔪᑎᒋᓪᓗᒋᑦ 

ᐃᒪᕐᒥᐅᑕᐃᑦ ᒥᒃᓵᓄᑦ 

g) ᐃᓄᐃᑦ ᐃᓚᐅᔭᕆᐊᖃᕐᒪᑕ ᐅᑭᐅᖅᑕᖅᑐᒥ 

ᐃᒪᕐᒥᐅᑕᓂᒃ ᐊᐅᓚᑦᑎᔾᔪᓯᕐᓂᒃ, ᐃᓚᒋᔭᐅᓗᓂ 

ᖃᐅᔨᓴᕐᓂᖅ 

 

ᑐᙵᕕᖏᑦ 

ᐃᒪᕐᒥᐅᑕᖃᕐᕕᐅᔪᓂᑦ 

 



   
 

 

ᑎᑎᖅᑲᖅ ᑲᑎᒪᔨᓂᙶᖅᑐᖅ 
ᓄᓇᕗᑦᒥ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ (NMC−ᑯᑦ ᑲᑎᒪᔨᓪᓘᓐᓃᑦ) ᖁᕕᐊᓱᒃᐳᑦ ᓴᖅᑭᑎᑦᑎᔪᖕᓇᕐᓂᕐᒥᓂᒃ 2026-

2031−ᒧᑦ ᖃᓄᐃᓕᐅᕐᓂᐊᕐᓂᕐᒧᑦ ᐱᕙᒌᔭᖅᓯᒪᔭᒥᓂᒃ (ᑖᒻᓇ ᐱᕙᒌᔭᖅᑕᐅᓯᒪᔪᖅ). ᑖᒻᓇ ᐸᕐᓇᐅᑎ 

ᓇᓗᓇᐃᖅᓯᒃᑲᓐᓂᖅᐳᖅ ᐊᖏᕈᑎᒋᓯᒪᔭᑉᑎᒃᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᓄᑦ ᐊᒻᒪ ᐃᓄᐃᑦ ᖃᐅᔨᒪᓂᖏᑦ, 

ᓄᓇᖃᖅᑳᖅᓯᒪᔪᓂᒃ ᐊᐅᓚᑦᑎᔨᑦ, ᐊᒻᒪ ᑲᑐᔾᔨᖃᑎᒌᒡᓗᑕ ᐊᐅᓚᑦᑎᓂᕐᒥᒃ ᓴᖅᑭᓪᓗᒋᑦ ᐊᓯᔾᔨᖅᐸᓪᓕᐊᔪᑦ ᐊᒻᒪ 

ᐊᓯᔾᔨᖅᐸᓪᓕᐊᔪᑦ ᐃᒪᕐᒥᐅᑕᓕᕆᓂᕐᒧᑦ ᐱᔾᔪᑕᐅᓱᖅᑐᑦ ᐊᒃᑐᐃᓱᖅᑐᑦ ᓄᓇᕗᑦᒥᐅᓂᒃ ᐊᒻᒪ ᐅᑭᐅᖅᑕᖅᑐᒥ. 

ᓯᕗᓪᓕᖅᐹᒥ ᐋᖅᑭᒃᓯᒪᐅᑎᒃᓴᓄᑦ ᐸᕐᓇᐅᑎᑦᑎᓐᓂ (2018-2023), ᑲᑎᒪᔩᑦ ᑲᒪᒋᔭᖃᓪᓗᐊᑕᓚᐅᖅᐳᑦ 

ᐱᓕᕆᖃᑎᒌᒃᐸᓪᓕᐊᓂᕐᒥᒃ ᓴᖅᑭᑦᑎᓗᑎᒡᓗ ᐱᓕᕆᔾᔪᑕᐅᓂᐊᖅᑐᒥᒃ ᐱᓕᕆᔪᖕᓇᑦᑎᐊᕐᓗᑎᒃ ᐃᒪᕐᒥᐅᑕᓂᒃ 

ᐊᐅᓚᑦᑎᔾᔪᓯᕐᓂᒃ ᓄᓇᕗᑦᒥ. ᑮᓇᐅᔭᖃᖅᑎᑕᐅᑦᑎᐊᙱᖦᖢᑎᒃ ᐊᒻᒪ ᐱᔪᖕᓇᕐᓂᕆᔭᐅᔪᑦ, ᑲᑎᒪᔩᑦ ᐊᓂᒍᐃᔪᖕᓇᓚᐅᖅᐳᑦ 

ᖃᑉᓯᑲᓪᓚᖕᓂᒃ ᐱᒻᒪᕆᐅᔪᓂᒃ ᐊᓂᒍᖅᑕᐅᔪᓂᒃ, ᐅᑯᐊ ᐃᓚᒋᔭᐅᖢᑎᒃ: 

• ᐱᓕᕆᔨᑖᖅᑎᑦᑎᓂᖅ ᓄᓇᕗᑦᒥ ᒥᓂᔅᑕᑦ ᑲᑎᒪᔨᖏᑕ ᐊᑐᐊᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎᒧᑦ ᐱᓕᕆᐊᖅ (2019-

2023)  

• ᓴᖅᑭᑕᐅᓂᖓ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐃᓄᖕᓄᑦ ᑐᓴᐅᒪᔪᓕᕆᔾᔪᑎᑦ ᐊᒻᒪ ᓄᑖᖅ ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐃᑭᐊᖅᑭᕕᖓ (2020)  

• ᐱᕙᓪᓕᐊᑎᑦᑎᓂᖅ ᓄᓇᕗᑦᒥ ᒥᕐᖑᐃᓯᕐᕕᐅᑉ ᑲᑎᒪᔨᖏᑕ ᒪᓕᑦᑕᐅᔭᕆᐊᓖ ᖃᓄᐃᓕᐅᕐᓂᐊᕐᓗᓂ ᐊᒻᒪ 

ᐃᑭᐊᖅᑭᕕᒃᑯᑦ ᒪᓕᑦᑕᐅᔭᕆᐊᓖ ᖃᓄᐃᓕᐅᕐᓂᐊᕐᓗᓂ (2020)  

• ᑭᒃᑯᑐᐃᓐᓇᕐᓄᑦ ᓇᓗᓇᐃᒃᑯᑕᒃᓴᕐᒧᑦ ᓵᓚᒃᓴᕐᓂᓗᖕᓂᖅ (2021)  

• ᑐᒃᓯᕋᐅᑦ ᐱᑎᑦᑎᓂᕐᓗ ᐅᖃᐅᔾᔨᒋᐊᕈᑎᓂᒃ ᑲᓇᑕᒥ ᒐᕙᒪᒃᑯᑦᓄᑦ: 

o ᑭᐅᒋᐊᕈᑎ ᓄᖅᑲᖅᑎᑦᑎᓂᕐᒧᑦ ᐅᕿᙱᑦᑐᓂᒃ ᐅᖅᓱᐊᓗᒃ (ᒪᐃ 2020);  

o ᐅᖃᐅᓯᒃᓴᑦ ᑕᕆᐅᕐᔪᐊᖅ ᓂᐱᖅᑯᖅᑐᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ (ᔮᓄᐊᕆ 2021);  

o ᐅᖃᐅᓯᒃᓴᑦ ᑐᖑᖅᑐᒥᑦ ᐱᕙᓪᓕᐊᓂᖕᒧᑦ ᐅᐸᓗᖓᐃᔭᐅᑎᒥᑦ (ᔫᓂ 2021);  

o ᐅᖃᐅᓯᒃᓴᑦ ᑲᓇᑕᒥ ᐃᒪᕐᒥᐅᑕᓂᒃ ᐊᑐᓗᐊᖅᑕᐃᓕᒪᓂᕐᒧᑦ ᐊᑐᐊᒐᕐᒥ (ᒫᔾᔨ 2022);  

o ᐅᖃᐅᓯᒃᓴᑦ ᑐᖑᔪᑐᖅ ᒪᑭᒪᔾᔪᑎᒃᓴᓄᑦ ᐊᑐᐊᒐᑎᒍᑦ ᕿᒥᕐᕈᓂᖅ (ᒫᑦᓯ 2023). 

 

ᑕᒪᒃᑯᐊ ᐊᓂᒍᖅᑎᑕᐅᓯᒪᔪᑦ ᑕᑯᑎᑦᑎᕗᑦ ᑲᑎᒪᔩᑦ ᐱᓕᕆᐊᖃᓪᓚᕆᒍᒪᕙᖕᓂᖓᓂᑦ ᓴᙱᓂᕿᔭᖓᓂᒡᓗ, ᐋᖅᑭᒃᓯᓪᓗᑎᒡᓗ 

ᑐᙵᕕᒋᓂᐊᖅᑐᒥᒃ ᐱᓕᕆᐊᖑᓂᐊᓕᕐᒥᔪᒧᑦ ᐱᓕᕆᐊᒃᓴᑦᑎᓐᓄᑦ. 2026-2031−ᒥ ᐅᐸᓗᖓᐃᔭᐅᑎᓄᑦ ᐸᖕᓇᐅᑎ 

ᐋᖅᑭᒃᓯᓯᒪᔪᖅ ᐊᖅᑯᑎᒃᓴᒥᑦ ᐊᐅᓚᑦᑎᑦᑎᐊᕐᓕᕐᒧᑦ, ᓴᙱᓂᕐᓴᒥᑦ ᑭᒡᒐᖅᑐᐃᓂᖕᒥᑦ, ᐱᓕᕆᐊᖃᓪᓗᐊᑕᕐᓗᑎᒡᓗ ᐃᓚᐅᓂᕐᓂᑦ 

ᐃᒪᖕᒥᐅᑕᓄᑦ ᓯᕗᓪᓕᐅᔾᔭᒃᓴᓂᑦ. ᓇᓗᓇᐃᔭᐃᔪᖅ ᑲᑎᒪᔩᑦ ᑕᐅᑐᖅᑰᖅᑕᖏᑦᓂᑦ ᐱᓂᓗᒃᑕᖏᑦᓂᒡᓗ ᐋᖅᑭᒃᓱᐃᓪᓗᑎᒡᓗ 

ᐅᐸᓗᖓᐃᔭᐅᑎᓂᑦ ᓯᕗᓪᓕᐅᔾᔭᒃᓴᓂᑦ, ᑕᐅᑐᓪᓗᐊᑕᖅᑕᖏᑦᓂᑦ, ᑎᑭᑕᐅᓂᓗᒃᑐᓂᑦ, ᑎᑭᑕᐅᓂᓗᑐᓂᒡᓗ ᐊᕐᕌᒍᓄᑦ 

ᑕᓪᓕᒪᓄᑦ. ᐊᕐᕌᒍᑕᒫᑦ ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑎᒥᒃ ᐋᖅᑭᒃᓯᔪᖃᕐᓂᐊᖅᐳᖅ ᑲᔪᓯᑎᑦᑎᔪᒪᖢᑕ ᐱᒻᒪᕆᐊᓗᖕᒥᒃ 

ᐱᔭᒃᓴᕆᔭᑉᑎᒃᓂᒃ ᐅᑯᑎᒎᓇᖅ , ᓄᓇᕗᑦᒥ ᐊᖏᖃᑎᒌᒍᑕᐅᓯᒪᔪᒥ s. 15.4.1 ᐊᑖᒍᑦ.  

ᐱᕈᖅᐸᓪᓕᐊᔪᖅ ᓄᓇᕐᔪᐊᕐᒥ ᐊᒻᒪᓗ ᑲᓇᑕᒥᑦ ᑐᓂᓯᒪᑦᑎᐊᕐᓂᖅ ᑕᕆᐅᕐᒥᑦ ᑲᔪᓰᓐᓇᖅᑎᑦᑎᓂᕐᒧᑦ ᐊᒻᒪᓗ 

ᐊᖏᒡᓕᕙᓪᓕᐊᔪᒧᑦ ᓄᓇᒥᑦ ᐱᔪᒪᓂᖃᕐᓂᕐᒧᑦ ᐅᑭᐅᖅᑕᖅᑐᒥᑦ, ᓄᓇᕗᑦ ᒐᕙᒪᓕᕆᓂᕐᒧᑦ ᐋᖅᑭᐅᒪᓂᕆᔭᖓᑦ ᑕᑯᒃᓴᐅᔪᖅ 

ᓴᙱᔪᒥᑦ ᐆᒃᑑᑎᑦᑎᐊᕙᐅᔪᖅ ᓄᓇᖃᖅᑳᖅᑐᓄᑦ-ᐊᐅᓚᑕᐅᔪᓄᑦ ᐃᒪᕐᒥᐅᑕᓕᕆᓂᕐᒧᑦ ᑲᒪᑦᑎᐊᕐᓂᖅ, ᐊᑐᐊᒐᓂᒃ 

ᓴᖅᑭᑦᑎᓂᖅ, ᐊᒻᒪᓗ ᐱᓕᕆᖃᑎᒌᖕᓂᖅ. ᐊᑐᐃᓐᓇᐅᑎᑦᑎᕗᖅ ᐊᑉᖁᑎᒃᓴᒥᒃ ᖃᓄᖅ ᐃᒪᕐᒥᐅᑕᓂᒃ ᐊᐅᓚᑦᑎᓂᖅ ᑲᓇᑕᒥ 

 



   
 

 

ᐊᑑᑎᖃᑦᑎᐊᕈᖕᓇᕐᒪᖔᑦ ᐊᒻᒪ ᐊᒃᑐᐊᓂᖃᑦᑎᐊᕐᒪᖔᑦ ᓄᓇᖃᖅᑳᖅᓯᒪᔪᑦ ᐱᔪᓐᓇᐅᑎᖏᑦᓂᒃ, ᖃᐅᔨᒪᔭᖏᑦᓂᒃ, ᐊᒻᒪ 

ᓯᕗᓕᖅᑎᐅᓂᕐᒥᒃ. 

ᑖᓐᓇ ᐅᐸᓗᖓᐃᔭᐅᑎᓄᑦ ᐸᕐᓇᐅᑎ ᑭᐅᕗᖅ ᑖᑉᓱᒧᖓ ᐱᕕᒃᓴᒧᑦ. ᑕᒪᓐᓇ ᐱᔾᔪᑎᖃᖅᐳᖅ ᐱᓕᕆᓂᕆᔭᐅᔪᒧᑦ ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᓄᓇᓕᖕᓂ ᓯᕗᓪᓕᖅᐸᐅᔾᔭᐅᓯᒪᔪᓄᑦ, ᑐᓴᐅᒪᑦᑎᐊᕐᓗᓂ ᐊᐅᓚᑦᑎᕝᕕᖃᖅᐸᖕᓂᕐᒥᒃ, 

ᐊᒥᖅᑳᕈᑕᐅᔪᒧᓪᓗ ᑐᕌᕆᔭᐅᔪᒧᑦ ᓴᐳᔾᔨᓯᒪᓂᐊᕐᓗᓂ ᑲᔪᓯᑎᑦᑎᓂᐊᕐᓗᓂᓗ ᓄᓇᕗᑦᒥᐅᑦ ᐃᒪᕐᒥᐅᑕᓕᕆᓂᕐᒧᑦ 

ᐊᕙᑎᒋᕙᒃᑕᖓᓂᒃ ᐊᕐᕌᒍᒐᓴᖕᓄᑦ ᐊᒡᒋᖅᐸᓪᓕᐊᔪᓄᑦ. 

ᐊᖏᖅᓯᒪᐃᓐᓇᖅᐳᒍᑦ ᐊᑑᑎᖃᑦᑎᐊᖕᓂᖕᒥᑦ ᐃᒃᐱᒋᔭᐅᑦᑎᐊᖕᓂᖕᒥᓪᓗ ᓂᐱᖃᖕᓂᖕᒥᑦ ᐃᒪᖕᒥᐅᑕᓂᑦ. 

ᐱᓕᕆᖃᑎᒌᖏᓐᓇᕐᓂᒃᑯᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᐊᒻᒪ ᓇᑭᙶᕈᓘᔭᖅᑐᓂᒃ ᒐᕙᒪᒃᑯᓐᓂ, 

ᐱᐅᓯᒋᐊᖅᑎᑦᑎᓂᐊᖅᐳᒍᑦ ᐃᒪᕐᒥᐅᑕᓕᕆᓂᕐᒧᑦ ᐊᑐᐊᒐᕐᓂᒃ ᐊᒻᒪ ᐊᐅᓚᑦᑎᔾᔪᓯᕐᓂᒃ ᐃᑲᔪᖅᑐᐃᔪᓂᒃ ᐊᓯᔾᔨᒐᒃᓴᐅᔪᓂᒃ 

ᓄᓇᓕᖕᓂ, ᖃᓄᐃᙱᑦᑎᐊᖅᑐᓂᒃ ᐆᒪᔪᖕᓇᖅᑐᓕᒫᑦ ᐊᕙᑎᖏᓪᓗ, ᐊᒻᒪ ᐃᓄᐃᑦ ᖃᓄᐃᙱᑦᑎᐊᕈᓯᖏᑦ. 

ᓂᕆᐅᒃᐳᒍᑦ ᐱᒻᒪᕆᐅᔪᒥᑦ ᐱᓕᕆᐊᖃᐃᓐᓇᕈᐊᖅᖢᑕ ᐱᔨᑦᑎᕋᕐᓗᑕ ᓄᓇᕘᑉ ᐃᒪᖁᑖᓂ ᓯᕗᓂᒃᓴᖓᓂ, 

ᓴᙱᒃᑎᑉᐹᓪᓕᕐᓗᒍᓗ ᑲᑎᒪᔩᑦ ᐱᔪᖕᓇᕐᓂᖓ ᐱᔨᑦᑎᕈᖕᓇᕐᓂᖓ ᐅᒃᐱᕆᔭᐅᓗᓂ ᐃᓄᖕᓄᑦ, ᓄᓇᕗᑦᒥᐅᓄᑦ, 

ᑲᓇᑕᒥᐅᓕᒫᓄᓪᓗ, ᒫᓐᓇ 2031−ᒧᑦ. 

ᓄᓇᕗᑦᒥ ᐃᒪᕐᒥᐅᑕᓕᕆᓂᕐᒧᑦ ᑲᑎᒪᔩᑦ 

ᐋᒡᔪᓕᕐᕕᒃ 2025

ᓇᐃᓈᖅᓯᒪᔪᖅ 
 

 

 

 

 

 

 

 

2026-2031 ᓄᓇᕗᑦᒥ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

(NMC ᐅᕝᕙᓘᓐᓃᑦ ᑲᑎᒪᔨᑦ) ᖃᓄᖅᑑᕈᑎᒃᓴᓄᑦ ᐸᕐᓇᐅᑎ 

ᓇᓗᓇᐃᖅᓯᕗᖅ ᑲᑎᒪᔩᑦ ᑐᑭᒧᐊᒍᑎᒃᓴᖏᑦᓂᒃ, 

ᓯᕗᓪᓕᐅᑎᔪᒪᔭᖏᑦᓂᒃ ᐊᒻᒪ ᑐᕌᒐᒃᓴᖏᑦᓂᒃ ᐅᑭᐅᓄᑦ 

ᑕᓪᓕᒪᓄᑦ (5) ᐊᑐᕐᓂᐊᖅᑐᓄᑦ. ᑐᙵᕕᖃᖅᖢᓂ ᐃᓄᐃᑦ 

ᖃᐅᔨᒪᔭᑐᖃᖏᑦᓂᒃ ᑐᙵᕕᖃᖅᖢᓂᓗ ᐱᓕᕆᐊᒃᓴᕆᔭᐅᔪᒥᒃ 

ᐋᖅᑭᒃᑕᐅᓯᒪᔪᒥᒃ ᑎᑎᕋᖅᓯᒪᓂᓕᒃ 15.4.1−ᒥ ᓄᓇᕗᑦᒥ 

ᐊᖏᖃᑎᒌᒍᑎᒥ, ᑖᒻᓇ ᐱᕙᒌᔭᖅᑕᐅᓯᒪᔪᖅ 

ᓴᙱᒃᑎᒋᐊᖅᑎᑦᓯᕗᖅ ᑲᑎᒪᔩᑦ ᐱᔭᒃᓴᕆᔭᖏᑦᓂᒃ 

ᑲᑐᔾᔨᖃᑎᒌᖕᓂᒃᑯᑦ ᑐᓴᐅᒪᑎᑕᐅᓪᓗᑎᒡᓗ ᓂᐱᒋᔭᐅᓪᓗᑎᒃ 

ᐃᒪᕐᒥᐅᑕᓕᕆᓂᕐᒧᑦ ᐊᑐᐊᒐᕐᒥᒃ ᐊᐅᓚᑦᑎᕝᕕᖃᕐᓂᕐᒥᒡᓗ 

ᓄᓇᕗᑦᒧᑦ. 

ᑖᒻᓇ ᐱᕙᒌᔭᖅᑕᐅᓯᒪᔪᖅ ᐋᖅᑭᒃᓱᖅᑕᐅᓚᐅᖅᐳᖅ 

ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ ᐱᕙᒌᔭᕐᓂᕐᒧᑦ 

ᐱᓕᕆᖃᑎᒌᖕᓂᒃᑯᑦ ᑲᔪᓯᑎᑕᐅᓪᓗᓂ ᑲᓇᑕᒥᐅᓄᑦ ᖁᑦᑎᒃᑐᒥ 

ᐅᑭᐅᖅᑕᖅᑐᒥ ᖃᐅᔨᓴᕐᓂᕐᒧᑦ ᐃᓂᒋᔭᐅᔪᒥ ᐃᖃᓗᒃᑑᑦᑎᐊᒥ 

ᔭᓄᐊᕆ 2025−ᖑᑎᓪᓗᒍ. ᑲᑎᒪᑎᓪᓗᒋᑦ ᑭᒡᒐᖅᑐᐃᔨᓂᒃ 

ᓯᑕᒪᓂᒃ (4) ᐱᓕᕆᕝᕕᖕᓂᙶᖅᑐᓂᒃ ᑭᒃᑯᑐᐃᓐᓇᓄᑦ 

ᒐᕙᒪᒋᔭᐅᔪᓂᒃ−ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, 

ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᓄᓇᕗᑦᒥ ᐸᕐᓇᐃᔨᑦ 

ᑲᑎᒪᔨᖏᑦ, ᐊᒻᒪ ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦ−ᐃᓚᖃᖅᖢᑎᒃ ᒪᓕᒐᓕᕆᔨᓂᒃ ᐊᒻᒪ ᐅᖃᐅᔾᔪᐃᔨᓂᒃ. 

ᐊᐅᓚᑕᐅᓪᓗᓂ ᐊᕙᑎᓕᕆᓂᕐᒧᑦ ᐃᑲᔫᑎᒃᓴᓂᒃ ᐊᐅᓚᑦᑎᓂᖅ 

ᖃᐅᔨᒃᑲᐃᔨᓄᑦ ᑲᓇᑕᒥ ᐃᑲᔪᖅᑐᖅᑕᐅᓪᓗᑎᒃ ᐊᒻᒪᓗ 

ᖃᐅᔨᒪᔨᑕᑦ ᐊᒻᒪ ᐱᓕᒻᒪᒃᓴᐃᔨᑦ ᑎᒥᖁᑖᓄᑦ, ᐱᓕᕆᐊᖑᓂᖓ 

ᐱᔾᔪᑎᖃᓪᓗᐊᑕᓚᐅᖅᐳᖅ ᑲᑐᔾᔨᖃᑎᒌᖕᓂᒃᑯᑦ 

ᐅᖃᖃᑎᒌᖕᓂᕐᒥᒃ, ᓯᕗᓪᓕᐅᔾᔭᐅᔭᕆᐊᓕᖕᓂᒃ 

ᐊᒥᖅᑳᖃᑎᖃᖅᖢᑎᒃ, ᐊᒻᒪ ᑐᑭᓕᐊᖅᑎᑦᓯᓪᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᑦᓂᒃ ᐊᒻᒪ ᓄᓇᓕᖕᓂ ᑕᐅᑐᖅᑰᖅᑕᐅᔪᓂᒃ. 

ᖃᓄᐃᓕᐅᖁᔭᐅᔪᑦ ᐊᑐᐃᓐᓇᕈᖅᑎᑕᐅᔪᑦ ᑖᑉᓱᒪᙵᑦ 

ᖃᓄᖅᑑᕈᑎᒃᓴᓄᑦ ᐸᕐᓇᐅᑎᒃᑯᑦ ᑐᕌᒐᖃᖅᐳᑦ ᐃᑲᔫᑎᒃᓴᓂᒃ 

ᓯᕗᒻᒧᐊᒃᑎᑦᓯᓗᓂ ᐊᑑᑎᖃᑦᑎᐊᖅᑐᓂᒃ ᓄᓇᕗᑦᒥ 

ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᓂᐱᒋᔭᐅᓗᑎᒃ ᐃᓄᖕᓄᑦ 

ᓄᓇᕗᑦᒥ ᓯᕗᓪᓕᐅᔾᔭᐅᔭᕆᐊᓕᖕᓄᑦ ᐃᒪᕐᒥᐅᑕᓕᕆᓂᕐᒧᑦ 

ᐱᔾᔪᑕᐅᔪᓄᑦ, ᑲᒪᒋᔭᖃᐃᓐᓇᕐᓗᑎᒡᓗ ᑭᐅᔪᖕᓇᕐᓂᕐᒥᒃ 

ᓴᖅᑭᑉᐸᓪᓕᐊᔪᓄᑦ ᓯᕗᓪᓕᐅᔾᔭᐅᔭᕆᐊᓕᖕᓄᑦ. 
 
 
 

 

ᐱᓕᕆᐊᒃᓴᑦ 

ᑕᐅᑐᖅᑰᖅᑕᐅᔪᑦ 

ᓯᕗᓪᓕᖅᐸᐅᔾᔭ

ᐅᓯᒪᔪᑦ 

ᐱᓕᕆᐊᒃᓴᕆ

ᓄᓇᕗᑦᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦ, ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐊᒻᒪ 

ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᑲᑐᔾᔨᓗᑎᒃ, ᓄᓇᕗᑦᒥ ᐃᒪᓕᕆᓂᕐᒧᑦ ᑲᑎᒪᔨᐅᓗᑎᒃ, ᐅᕝᕙᓘᓐᓃᑦ ᖃᑉᓯᑲᓪᓚᖕᓂᒃ 

ᐅᖃᐅᔾᔪᐃᕙᒡᓗᑎᒃ ᐊᒻᒪ ᐊᑐᓕᖁᔨᕙᒡᓗᑎᒃ ᒐᕙᒪᒃᑯᑦ ᑐᑦᑕᕐᕕᖏᓐᓄᑦ ᐃᒪᕐᒥᐅᑕᐃᑦ ᐱᔾᔪᑎᒋᖢᒋᑦ, ᐊᒻᒪ ᒐᕙᒪᒃᑯᑦ 

ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᐅᖃᐅᔾᔪᐃᕙᒡᓗᑎᒃ ᐊᒻᒪ ᐊᑐᓕᖁᔨᓗᑎᒃ ᐃᓱᒪᓕᐅᕆᓂᐊᖅᑎᓪᓗᒋᑦ ᐊᒃᑐᐃᔪᓂᒃ 

ᐃᒪᕐᒥᐅᑕᖃᕐᕕᐅᔪᓂᒃ.. 

ᓄᓇᕗᑦᒥ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑐᑦᑕᕐᕕᐅᓪᓗᑎᒃ ᐊᐅᓚᑦᑎᑦᑕᖅᐳᑦ ᐅᖃᐅᔾᔪᐃᔨᐅᓪᓗᑎᒡᓗ, ᐊᑕᖐᑦᑎᐊᖅᑐᓂᑦ 

ᐊᑐᐊᒐᓕᕆᓂᕐᒧᑦ ᐊᑐᓕᖁᔨᔾᔪᑎᓂᒃ ᓴᖅᑭᑎᑦᑎᕙᒃᖢᑎᒃ, ᐱᓕᕆᖃᑎᒌᒃᑎᑦᑎᕙᒃᖢᑎᒃ, ᐊᒻᒪ ᑭᒡᒐᖅᑐᐃᖢᑎᒃ ᐊᑑᑎᖃᑦᑎᐊᖅᑐᓂᒃ 

ᐃᒪᕐᒥᐅᑕᓂᒃ ᐊᐅᓚᑦᑎᔾᔪᑕᐅᔪᓂᒃ. ᑐᙵᕕᖃᖅᖢᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦᓂᒃ 

ᐋᖅᑭᒃᓱᖅᑕᐅᓯᒪᖢᑎᒡᓗ ᓄᓇᓕᖕᓂ ᓯᕗᓪᓕᐅᔾᔭᐅᔪᒪᔪᓂᒃ, ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦ ᐅᔾᔨᕈᓱᓕᖅᑎᑦᑎᓱᖅᐳᑦ, ᐅᖃᐅᔾᔪᖅᐸᒃᖢᑎᒃ 

ᐊᒻᒪ ᑭᒡᒐᖅᑐᐃᕙᒃᖢᑎᒃ ᐊᑐᐊᒐᕐᓂᒃ ᐊᒻᒪ ᐃᓱᒪᓕᐅᕆᔪᓂᒃ ᐃᒃᐱᒋᑦᑎᐊᕐᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ, ᐊᒃᑐᐊᓂᖃᖅᑐᑦ ᐱᖅᑯᓯᒃᑯᑦ 

ᐊᒻᒪ ᖃᐅᔨᓴᖅᑎᓂᒃ ᖃᐅᔨᒪᔭᐅᔪᓂᒃ, ᓴᐳᔾᔨᕙᒃᖢᑎᒡᓗ ᐊᑯᓂᐅᔪᒃᑯᑦ ᖃᓄᐃᙱᑦᑎᐊᕈᓯᕐᓂᒃ ᓄᓇᕗᑦᒥᐅᓄᑦ ᐊᒻᒪ ᐃᒪᕐᒥᐅᑕᓄᑦ. 

ᐸᕐᓇᐅᑎ ᓯᕗᓪᓕᐅᑎᔭᕆᐊᓕᒃ 1: ᐱᐅᓯᒋᐊᖅᑎᓪᓗᒋᑦ ᓄᓇᕗᑦᒥ ᐃᒪᖕᒥᐅᑕᓕᕆᔨᒃᑯᑦ ᐱᔪᖕᓇᕐᓂᕆᔭᖏᑦ ᓴᙱᒃᑎᒋᐊᕐᓗᒋᓪᓗ 

ᐱᓕᕆᖃᑎᒌᖕᓂᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ. 

ᐸᕐᓇᐅᑎ ᓯᕗᓪᓕᐅᑎᔭᕆᐊᓖᑦ 2: ᐃᑲᔪᖅᑐᐃᓂᖅ ᑲᑐᔾᔨᖃᑎᒌᖕᓂᒃᑯᑦ ᐃᒪᕐᒥᐅᑕᓕᕆᓂᕐᒧᑦ ᐊᐅᓚᑦᑎᓂᕐᒥᒃ ᐊᑐᐊᒐᑎᒍᑦ 

ᐊᑐᐊᒐᑎᒍᓪᓗ ᐊᐅᓚᑦᑎᓂᒃᑯᑦ. 

ᓄᓇᕗᑦᒥ ᐃᒪᓕᕆᓂᕐᒧᑦ ᐊᐅᓚᑦᑎᔩᑦ ᑲᑎᒪᔨᖏᑦ ᐃᑲᔪᓱᖅᐳᑦ ᓄᓇᕗᑦᒥ ᐃᒪᕐᒥᐅᑕᖃᕐᕕᖕᓄᑦ 

ᐊᐅᓚᑕᐅᑦᑎᐊᖅᖢᑎᒃ ᑲᑐᔾᔨᖃᑎᒌᒍᑕᐅᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦᓂ, ᒪᓕᒡᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᑕ ᑐᙵᕕᖏᓐᓂᒃ ᐊᒻᒪ ᑎᑎᕋᖅᓯᒪᓂᓕᒃ 15 −ᒥ ᓄᓇᕗᑦᒥ ᐊᖏᖃᑎᒌᒍᑎᒥ 

(ᐃᒪᕐᒥᐅᑕᖃᕐᕕᐅᔪᑦ). 

ᐃᓄᐃᑦ ᐊᒻᒪ ᓄᓇᕗᑦᒥ ᐃᒪᕐᒥᐅᑕᓕᕆᓂᖅ 
 

ᐱᒻᒪᕆᐅᓂᖓ ᓯᒡᔭᖅᐸᓯᒃ ᐊᒻᒪ ᐃᒪᕐᒥᐅᑕᐃᑦ ᐊᑯᓂᐊᓗᒃ ᐃᓕᑕᕆᔭᐅᓯᒪᓕᕐᒪᑦ ᐃᓄᖕᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ. 

ᑕᐅᓴᖏᓐᓃᑦᑐᓂᒃ ᐊᕐᕌᒍᓂᒃ ᑖᑉᑯᐊ ᐆᒪᓂᖃᖅᑐᑦ ᓇᔪᒐᖏᑦ ᐱᑎᑦᑎᓯᒪᔪᑦ ᐃᓄᖕᓂᒃ ᓂᕿᓂᒃ, ᐊᑦᓄᕌᓂᒃ, ᐃᒡᓗᕋᓛᓂᒃ, ᐊᒻᒪ 

ᐅᒃᐱᕐᓂᕐᓂᒃ ᑐᑭᖃᖅᑐᓂᒃ. ᑕᒪᕐᒥᒃ ᑭᓯᐊᓂ ᓄᓇᕗᑦᒥ ᓄᓇᓖᑦ ᓯᒡᔭᒦᖃᑕᐅᕗᑦ, ᐊᒻᒪ ᐃᒪᒃᑯᑦ ᐃᓂᒋᔭᐅᕙᒃᑐᑦ 

ᐋᖅᑭᒃᓱᐃᕙᓪᓕᐊᖏᓐᓇᖅᐳᑦ ᖃᐅᑕᒫᑦ ᐃᓅᓯᕆᔭᐅᔪᓂᒃ ᐃᓄᖕᓄᑦ ᐊᒻᒪ ᓄᓇᕗᒥᐅᓄᑦ ᐊᖑᓇᓱᖕᓂᒃᑯᑦ, ᓄᒃᑕᕐᓂᒃᑯᑦ, ᐊᒻᒪ 

ᐃᓕᖅᑯᓯᒃᑯᑦ ᐱᓕᕆᔾᔪᓯᒃᑯᑦ. 

ᐃᒪᕐᒥᐅᑕᐃᑦ ᐊᕙᑎᖏᑦ ᐃᓅᓯᓪᓗᐊᑕᐅᖕᒪᑕ ᓄᓇᕗᑦᒥ. ᓄᓇ, ᐃᒪᖅ, ᓯᑯᓗ ᑲᔪᓰᓐᓇᖅᐳᖅ ᐊᑕᖃᑎᒌᒃᐳᕐᓗ ᐃᓂᐅᓪᓗᓂ 

ᐃᓄᐃᑦ ᐱᔪᖕᓇᐅᑎᖏᑦ ᑲᒪᒋᔭᒃᓴᖏᓪᓗ ᑐᙵᕕᖃᖅᖢᑎᒃ ᐃᓕᖅᑯᓯᑐᖃᒃᑯᑦ ᖃᐅᔨᒪᓂᕆᔭᐅᔪᓂᒃ ᓇᓗᓇᐃᖅᑕᐅᓪᓗᑎᒡᓗ 

ᐅᑉᓗᒥᒧᑦ ᑎᑭᖦᖢᒍ ᐊᖏᖃᑎᒌᒍᑕᐅᓯᒪᔪᓄᑦ. ᓄᓇᕗᑦᒥ ᐊᖏᖃᑎᒌᒍᑎ ᐃᓕᑕᖅᓯᕗᖅ ᐃᓄᖕᓂᒃ ᑕᒪᐃᓐᓂᒃ ᑕᐃᑉᓱᒪᓂᓕᑕᕐᓂᒃ 

ᐊᒻᒪ ᒫᓐᓇ ᐊᑐᖅᐸᒃᑐᓂᒃ ᐃᒪᕐᒥᐅᑕᓂᒃ ᓴᖅᑭᑦᑎᓪᓗᑎᒡᓗ ᐱᓕᕆᐊᒃᓴᖏᑦᓂᒃ ᐅᑭᐅᖅᑕᖅᑐᒥ ᐃᒪᕐᒥᐅᑕᓂᒃ ᐊᐅᓚᑦᑎᓂᕐᒥᒃ. 

ᐃᓄᐃᑦ ᓱᖏᐅᑎᓯᒪᒐᓗᐊᖅᑎᓪᓗᒋᑦ ᓱᒃᑲᔪᒥᒃ ᐊᓯᔾᔨᖅᐸᓪᓕᐊᔪᒧᑦ ᓄᓇᕐᔪᐊᕐᒧᑦ, ᐊᒃᑐᐊᓂᖃᕐᓂᖓ ᐃᒪᕐᒥᐅᑕᓄᑦ ᐊᕙᑎᒧᑦ 

ᓴᙱᔫᖏᓐᓇᖅᐳᖅ. ᑖᑉᑯᐊ ᐃᒪᐅᔪᑦ ᐊᒻᒪᓗ ᐃᓅᓯᖏᑦ ᒪᑭᒪᒍᖕᓇᕐᓂᖏᑦ ᐱᒻᒪᕆᐅᕗᑦ ᑭᓇᐅᓂᖏᑦᓄᑦ, ᒪᑭᒪᓂᓗᖕᓂᕐᒧᑦ 

ᒪᑭᑕᑦᑎᐊᓂᕐᒧᑦ, ᐊᒻᒪᓗ ᐃᓕᖅᑯᓯᕐᒧᑦ ᖃᓄᐃᖏᑎᐊᕐᓂᕐᒧᑦ.  ᐃᒪᕐᒥᐅᑕᑦ ᐆᒪᔪᑦ ᓇᔪᒐᖏᑦ ᐱᑕᖃᕈᑕᐅᕗᑦ ᐱᕈᖅᑐᓂᒃ, 

ᕿᒥᕐᓗᖃᙱᑦᑐᓂᒃ, ᐃᖃᓗᖕᓂᒃ, ᐃᒪᕐᒥᐅᑕᓂᒃ ᑎᖕᒥᐊᓂᒃ, ᐊᒻᒪ ᐃᒪᕐᒥᐅᑕᓂᒃ ᐆᒪᔪᓂᒃ−ᓴᐳᔾᔨᓯᒪᓂᕐᓗ ᐊᕙᑎᑉᑎᒃᓂ 

ᐱᐅᖅᓱᐊᕐᓂᑐᐃᓐᓇᐅᙱᑦᑐᖅ ᑭᓯᐊᓂᑦᑕᐅᖅ ᐱᕐᔪᐊᖑᓪᓗᓂ ᑭᐅᔾᔪᑕᐅᓪᓗᓂ ᐊᒃᓱᕉᑕᐅᓱᖅᑐᓄᑦ ᓂᕆᔭᒃᓴᖃᑦᑎᐊᙱᓐᓂᕐᒧᑦ 

ᐊᒻᒪ ᓂᕿᖃᑦᑎᐊᕆᐊᖃᕐᓂᕐᒧᑦ ᓄᓇᕘᓕᒫᒥ. ᐃᒪᕐᒥᐅᑕᑦ ᐆᒪᔪᑦ ᓇᔪᒐᖏᑦ ᓴᐳᔾᔭᐅᓂᖏᑦ ᑲᒪᒋᔭᐅᑦᑎᐊᕆᐊᖃᓪᓚᕆᖕᒪᑦ 

ᐊᑐᐊᒐᓕᕆᑎᓪᓗᒋᑦ ᑐᑭᖃᕐᓗᓂ ᒥᒃᖠᒋᐊᖅᑎᓪᓗᒍᓘᓐᓃᑦ (ᐅᕝᕙᓘᓐᓃᑦ ᐱᐅᔪᖕᓃᖅᑎᑦᑎᑕᐃᓕᒪᓗᓂ) ᐊᑐᖅᑐᓄᑦ ᓂᕿᓄᑦ 

ᐊᔪᖅᓴᙱᓐᓂᕐᓂ ᐅᕝᕙᓘᓐᓃᑦ ᐃᑲᔪᕐᓗᒍ ᓂᕿᓄᑦ ᓇᖕᒥᓂᕆᔭᖅ.  

ᕿᒥᕐᕈᔭᐅᓂᖏᑦ ᓄᓇᕗᑦᒥ ᐃᒪᕐᒥᐅᑕᓕᕆᓂᕐᒧᑦ ᑲᑎᒪᔩᑦ 

ᓄᓇᕗᑦᒥ ᒥᓂᔅᑕᐃᑦ ᑲᑎᒪᔨᖏᑦ ᐱᒋᐊᖅᑎᑕᐅᓚᐅᖅᓯᒪᕗᑦ ᐊᐅᓚᑦᑎᖁᔭᐅᓪᓗᑎᒃ ᐅᖃᐅᔾᔨᒋᐊᖅᑎᓂᒃ ᐊᒻᒪ ᐊᑐᓕᖁᔨᔾᔪᑎᓂᒃ 

ᒐᕙᒪᒃᑯᑦᓄᑦ ᐱᔾᔪᑕᐅᔪᓂᒃ ᐊᒃᑐᐃᔪᓂᒃ ᐃᒪᕐᒥᐅᑕᓂᒃ ᓄᓇᕗᑦᒥ ᓄᓇᑖᕐᕕᐅᓯᒪᔪᒥ. ᓴᖅᑭᑦᑎᙱᖔᖅᖢᑎᒃ ᐃᓛᒃᑰᖓᔪᒥᑦ 

ᑲᑐᔾᔨᖃᑎᒌᒥᑦ ᐃᒪᕐᒥᐅᑕᓂᑦ ᐊᐅᓚᑦᑎᓂᖕᒥᑦ, ᓄᓇᕗᑦᒥᑦ ᐊᖏᕈᑎᐊ ᐊᑉᖁᑎᖃᖅᑎᑦᑎᕗᖅ ᑖᑉᑯᐊ ᓯᑕᒪᑦ (4) ᐱᓕᕆᕝᕖᑦ 

ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ ᐱᓕᕆᖃᑎᒌᒍᖕᓇᖅᖢᑎᒃ ᑭᔾᔭᖅᑐᐃᓂᖕᓂᑦ ᐃᒪᖕᒥᐅᑕᓄᑦ ᐊᑲᐃᓪᓕᐅᕈᑕᐅᔪᓂᑦ. ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐱᓕᕆᐊᒃᓴᖏᑦ ᐃᑲᔪᓱᖅᐳᑦ ᐱᐅᓯᒋᐊᖅᑎᑦᑎᕙᒃᖢᑎᒡᓗ ᖃᐅᑕᒫᑦ ᑲᒪᒋᔭᒃᓴᕆᔭᐅᔪᓂᒃ ᑕᒪᐃᓐᓄᑦ 

ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ. ᓄᓇᕗᑦᒥ ᓄᓇᕘᑉ ᐃᒪᖏᓐᓂᒃ ᐊᐅᓚᑦᑎᓂᕐᒧᑦ ᐊᑐᐊᒐᓕᐅᖅᑏᑦ 

ᐱᓕᕆᐊᒃᓴᖃᖅᑎᑕᐅᕗᑦ s. 15.4.1 ᒪᓕᒃᖢᒍ ᓄᓇᕗᑦᒥ ᐊᖏᖃᑎᒌᒍᑎᒥ ᐊᒻᒪ ᓇᓗᓇᐃᖅᑕᐅᒃᑲᓐᓂᖅᖢᓂ s. 41−ᒥ ᓄᓇᕗᑦᒥ 

ᐃᒪᖏᑦᓂᒃ ᐊᒻᒪ ᓄᓇᕗᑦᒥ ᓄᓇᒧᑦ ᐱᔪᓐᓇᐅᑎᓕᕆᔨᒃᑯᑦ ᐱᖁᔭᖓᓂ ᐊᒻᒪ ᐃᓚᖓᓂ s. 196 ᓄᓇᕗᑦᒥ ᐸᕐᓇᐃᔨᑦ ᐊᒻᒪ 

ᐱᓕᕆᐊᒃᓴᓂᒃ ᖃᐅᔨᓴᕐᓂᕐᒧᑦ ᐱᖁᔭᕐᒥ  

ᐃᒪᐅᑉ ᖃᓄᐃᓕᖓᓂᖓ 
 

ᓄᓇᑎᒍᑦ ᐃᓗᓕᕆᔭᖏᑦ ᑎᓕᔭᐅᓯᒪᔾᔪᑎᖏᑕ ᓇᓗᓇᐃᖅᑕᐅᓯᒪᔪᑦ ᐊᑖᓂ s. 1.1.1 ᓄᓇᕗᑦᒥ ᐊᖏᕈᑎᓂ:  

"ᐃᒪᕐᒥᐅᑕᐃᑦ ᑐᑭᖃᖅᐳᑦ ᑲᓇᑕᒥ ᐃᒪᖓᑕ ᐃᓚᖓ ᐅᕝᕙᓘᓐᓃᑦ ᓄᓇᕗᑦᒥ ᐃᒪᖓ, ᐅᒃᑯᐃᖓᒐᓗᐊᖅᐸᑦ ᐅᕝᕙᓘᓐᓃᑦ 

ᓯᑯᒦᒃᑲᓗᐊᖅᐸᑦ, ᓄᓇᕗᑦ ᖃᓂᒋᔮᓂ, ᑭᓯᐊᓂ ᓄᓇᖅᐸᓯᒃᑐᒥ ᐃᒪᕐᒦᒃᑲᓗᐊᖅᐸᑦ. ᓇᓗᓇᐃᒃᑲᓐᓂᕐᓗᒍ, ᐅᖃᐅᓯᐅᓯᒪᔪᖅ ᐃᓗᐊᓂ 

ᐃᒪᐅᑉ ᐅᕝᕙᓘᓐᓃᑦ ᓄᓇᕗᑦᒥ ᐃᒪᕕᒃ ᐱᖃᓯᐅᔾᔨᔪᖅ ᐃᖅᑲᖓᓂ ᐊᒻᒪᓗ ᐃᖅᑲᖓᓂ ᐊᑖᓂ ᐃᒪᐅᑉ ᐅᕝᕙᓘᓐᓃᑦ ᓄᓇᕗᑦᒥ 

ᐃᒪᕕᐅᑉ."  

ᑮᓇᐅᔭᖅᑐᕈᑎᒃᓴᓕᕆᓂᖅ 
 

2015-16-ᒥᑦ ᑮᓇᐅᔭᓕᕆᓂᕐᒧᑦ ᐅᑭᐅᕆᔭᐅᔪᒥᑦ, ᓯᑕᒪᑦ ᐃᓚᒋᔭᐅᔪᑦ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ ᓯᕗᓪᓕᕐᒥᑦ 

ᐱᖃᑦᑕᓕᓚᐅᖅᑐᑦ $25,000-ᓂᒃ ᐅᑭᐅᑕᒫᖅ ᐃᑲᔪᐃᓂᕐᒧᑦ ᖃᓄᐃᓕᐅᕐᓂᐅᔪᓄᑦ ᐱᓕᕆᐊᖑᔪᓄᑦ ᐃᓚᒋᔭᐅᖢᓂ ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐱᓕᕆᐊᖏᑦᓄᑦ. ᑖᑉᑯᐊ ᑮᓇᐅᔭᑦ ᐊᑐᐃᓐᓇᕈᖅᑎᑕᐅᓱᖅᐳᑦ ᑲᓇᑕᒥ ᒐᕙᒪᒃᑯᑦᓂ ᐊᑐᓕᖅᑎᑕᐅᔪᒃᑯᑦ 

ᓄᓇᕗᑦᒥ ᐊᖏᕈᑎᒧᑦ ᐊᑭᓕᐅᑕᐅᕙᒃᖢᑎᒡᓗ ᓇᓕᒧᒌᒃᑐᒥᒃ ᐊᑭᖃᖅᖢᑎᒃ ᑕᒪᐃᓐᓄᑦ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ 

ᐊᕐᕌᒍᑕᒫᑦ ᐃᑲᔫᓯᐊᖅᑎᑦᑎᓂᕐᒧᑦ ᐊᖏᖃᑎᒌᒍᑎᒃᑯᑦ. 2025−ᒥ, ᑖᒃᑯᐊ ᑮᓇᐅᔭᑦ ᐊᖏᒡᓕᕆᐊᖅᑕᐅᓚᐅᖅᐳᑦ $104,000−ᒧᑦ 

ᑕᒪᐃᓐᓄᑦ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ. 

. 

ᐃᒪᕐᒥᐅᑕᓕᕆᓂᕐᒧᑦ ᐊᐅᓚᑦᑎᕝᕕᖃᕐᓂᖅ ᓄᓇᕗᒻᒥ 

 

  

ᐱᓕᕆᐊᖏᑎᒍᑦ, ᑖᒃᑯᐊ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ 

ᑲᑎᒪᔨᖏᑦ ᐃᑲᔪᖅᑐᐃᕙᒃᐳᑦ ᐃᒪᕐᒥᐅᑕᓂᒃ 

ᐊᐅᓚᑦᑎᕝᕕᖃᖅᐸᖕᓂᕐᒥᒃ ᐊᒃᑐᐊᓂᖃᖅᑐᓂᒃ ᐃᓄᐃᑦ 

ᖃᐅᔨᒪᔭᑐᖃᖏᑦᓂᒃ ᐃᓄᐃᓪᓗ ᖃᐅᔨᒪᔭᑐᖃᖏᑦᓂᒃ, 

ᐃᒃᐱᒋᔭᖃᑦᑎᐊᖅᖢᑎᒃ ᐃᓄᐃᑦ ᐱᔪᖕᓇᐅᑎᒋᔭᖏᑦᓂᒃ, 

ᑭᐅᓯᕙᒃᖢᑎᒡᓗ ᓴᖅᑭᑉᐸᓪᓕᐊᔪᓄᑦ ᐃᓱᒪᒋᔭᒃᓴᓄᑦ 

ᐱᓕᕆᖃᑎᒌᒃᖢᑎᒃ, ᑕᑯᒃᓴᐅᓗᑎᒃ 

ᖃᐅᔨᔭᐅᔪᓂᒡᓗ−ᑐᙵᕕᖃᖅᖢᑎᒃ ᐊᑐᖅᑕᐅᔪᖕᓇᖅᑐᓂᒃ. 

ᑖᑉᓱᑎᒎᓇᖅ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ 

ᐱᕙᒌᔭᖅᑕᐅᓯᒪᔪᑎᒍᑦ, ᑖᒃᑯᐊ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ 

ᑲᑎᒪᔨᖏᑦ ᐱᓇᔪᖕᓂᐊᖅᐳᑦ ᑭᒡᒐᖅᑐᐃᓗᑎᒃ 

ᐃᓚᓕᐅᔾᔭᐅᓯᒪᔪᓂᒃ ᐃᒪᕐᒥᐅᑕᓕᕆᓂᕐᒧᑦ 

ᐊᑐᐊᒐᕆᔭᐅᔪᓂᒃ, ᐱᐅᓯᒋᐊᖅᑎᑦᑎᓗᑎᒃ 

ᐊᐅᓚᑦᑎᕙᖕᓂᕐᒥᒃ ᐃᓂᒋᔭᐅᔪᓕᒫᓂ ᐃᓂᓂ, 

ᐊᑕᖐᓂᖅᓴᒥᒡᓗ ᐃᓚᓕᐅᔾᔨᓂᕐᒥᒃ ᐃᓄᐃᑦ 

ᖃᐅᔨᒪᓂᕆᔭᖏᑦᓂᒃ ᑕᐃᒪᐃᓕᐅᖃᑎᒋᓗᒋᑦ 

ᖃᐅᔨᓴᖅᑐᓕᕆᓂᕐᒧᑦ ᖃᐅᔨᓴᕐᓂᕆᔭᐅᔪᑦ. 

 

ᐃᒪᕐᒥᐅᑕᓂᒃ ᐊᐅᓚᑦᑎᓂᖅ ᐅᖃᐅᓯᖃᖅᐳᖅ 

ᐃᓱᒪᓕᐅᕆᓂᕐᒥᒃ ᐊᑐᖅᑕᐅᓂᖓᓂᒃ, ᓴᐳᔾᔨᓂᕐᒥᒃ, ᐊᒻᒪ 

ᐊᐅᓚᑦᑎᓂᕐᒥᒃ ᐃᒪᕐᒥᐅᑕᖃᕐᕕᐅᔪᓂᒃ ᓇᓗᓇᐃᖅᓯᖁᓪᓗᒋᑦ 

ᐊᑯᓂᐅᔪᒃᑯᑦ ᖃᓄᐃᙱᑦᑎᐊᖁᓪᓗᒋᑦ ᐃᒪᕐᒥᐅᑕᑦ ᐆᒪᔪᑦ 

ᓇᔪᒐᖏᑦ ᐊᒻᒪ ᓄᓇᓖᑦ ᖃᓄᐃᙱᑦᑎᐊᕐᓂᖏᑦ.  

ᓄᓇᕗᑦᒥ ᐊᖏᕈᑎ ᒪᓕᒃᖢᒍ, ᐃᒪᕐᒥᐅᑕᓕᕆᓂᕐᒧᑦ 

ᐊᐅᓚᑦᑎᑦᑎᐊᕐᓂᖅ ᐃᑲᔪᖅᑐᖅᑕᐅᕗᖅ 

ᑲᑐᔾᔨᖃᑎᒌᒍᑕᐅᓪᓗᓂ ᐃᓄᐃᑦ ᑲᑐᔾᔨᖃᑎᒌᓂᒃ, 

ᐱᓕᕆᕝᕕᖕᓂ ᐃᓄᖕᓄᑦ ᒐᕙᒪᒋᔭᐅᔪᓂᒃ, ᓄᓇᕗᑦ 

ᒐᕙᒪᒃᑯᓐᓂ, ᑲᓇᑕᒥ ᒐᕙᒪᒃᑯᓐᓂ, ᐊᒻᒪ ᓄᓇᓕᖕᓂ. 

ᐱᓕᕆᖃᑎᒌᖕᓂᓗᖕᓂᖅ ᑖᒃᑯᓇᓂ ᐱᓕᕆᔾᔪᑕᐅᓂᐊᖅᑐᓂᑦ 

ᓴᖅᑭᑎᑦᑎᓯᒪᕗᑦ ᑐᑭᖃᑦᑎᐊᖅᑐᒥᒃ ᑲᔪᓯᕙᓪᓕᐊᓂᕆᔭᐅᔪᒥᒃ 

ᐊᑕᐅᑦᑎᒃᑰᖃᑎᖃᕐᓂᕐᒥᒃ ᐃᒪᕐᒥᐅᑕᓂᒃ 

ᐊᐅᓚᑦᑎᕝᕕᖃᖅᐸᖕᓂᕐᒥᒃ ᐃᓄᐃᑦ ᐱᔪᖕᓇᐅᑎᒋᔭᖏᓐᓄᑦ, 

ᐊᑦᓂᕆᔭᖏᓐᓄᑦ ᓯᕗᓪᓕᖅᐸᐅᔭᐅᓯᓗᒪᔪᑦ. ᑭᓯᐊᓂ, 

ᐃᒪᕐᒥᐅᑕᓂᒃ ᐊᐅᓚᑦᑎᓂᖅ ᐊᐅᓚᓲᖑᕗᖅ ᐱᔭᕆᑐᔪᓂᒃ 

ᐊᒻᒪ ᐊᓯᔾᔨᖅᐸᓪᓕᐊᔪᓂᒃ ᓄᓇᓂᒃ ᐋᖅᑭᒃᓯᒪᓪᓗᑎᒃ 

ᖃᓕᕇᓕᖅᓯᒪᔪᓂᒃ ᑭᒡᒐᖅᑐᐃᕕᐅᔪᓂᒃ, ᐊᔾᔨᒌᙱᑦᑐᓂᒃ 

ᐱᓕᕆᐊᒃᓴᓂᒃ, ᐊᒻᒪ ᓴᖅᑭᑉᐸᓪᓕᐊᔪᓂᒃ ᐊᒃᓱᕈᕐᓇᖅᑐᓂᒃ.   

ᖃᓄᖅᑑᕈᑏᑦ ᑐᙵᕕᖏᑦ 

 
 

 

 

 
 

 

 

 

 

 

 

 

  

ᑕᐅᑐᖅᑰᖅᑕᐅᔪᑦ 

ᓄᓇᕗᑦᒥ ᐃᒪᕐᒥᐅᑕᓕᕆᔩᑦ ᑲᑎᒪᔨᖏᑦ ᐃᑲᔪᓱᖅᐳᑦ ᓄᓇᕗᑦᒥ ᐃᒪᕐᒥᐅᑕᖃᕐᕕᐅᔪᓂᒃ ᐊᐅᓚᑕᐅᑦᑎᐊᖅᖢᑎᒃ 

ᑲᑐᔾᔨᖃᑎᒌᒍᑕᐅᓪᓗᑎᒃ ᐃᒪᕐᒥᐅᑕᓂᒃ ᐊᐅᓚᑦᑎᔾᔪᓯᕐᓂᒃ, ᒪᓕᒡᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑕ 

ᑐᙵᕕᖏᓐᓂᒃ ᐊᒻᒪ ᑎᑎᕋᖅᓯᒪᓂᓕᒃ 15 −ᒥ ᓄᓇᕗᑦᒥ ᐊᖏᖃᑎᒌᒍᑎᒥ (ᐃᒪᕐᒥᐅᑕᖃᕐᕕᐅᔪᑦ). 

 ᐱᓕᕆᐊᒃᓴᕆᑎᑕᐅᔪᑦ 

ᓄᓇᕗᑦᒥ ᐃᒪᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑐᑦᑕᕐᕕᐅᓪᓗᑎᒃ ᐊᐅᓚᑦᑎᑦᑕᖅᐳᑦ ᐅᖃᐅᔾᔪᐃᔨᐅᓪᓗᑎᒡᓗ, 

ᐊᑕᖐᑦᑎᐊᖅᑐᓂᑦ ᐊᑐᐊᒐᓕᕆᓂᕐᒧᑦ ᐊᑐᓕᖁᔨᔾᔪᑎᓂᒃ ᓴᖅᑭᑎᑦᑎᕙᒃᖢᑎᒃ, ᐱᓕᕆᖃᑎᒌᒃᑎᑦᑎᕙᒃᖢᑎᒃ, 

ᐊᒻᒪ ᑭᒡᒐᖅᑐᐃᓪᓗᑎᒃ ᐊᑑᑎᖃᑦᑎᐊᖅᑐᓂᒃ ᐃᒪᕐᒥᐅᑕᓂᒃ ᐊᐅᓚᑦᑎᔾᔪᑕᐅᔪᓂᒃ.  

ᑐᙵᕕᖃᖅᖢᓂ ᐃᓄᐃᑦ ᖃᐅᔨᒪᔭᑐᖃᖏᑦᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦᓂᒃ 

ᐋᖅᑭᒃᓱᖅᑕᐅᓯᒪᓪᓗᑎᒡᓗ ᓄᓇᓕᖕᓂ ᓯᕗᓪᓕᐅᔾᔭᐅᔪᒪᔪᓂᒃ, ᓄᓇᕗᑦᒥ ᐃᒪᓕᕆᔩᑦ ᑲᑎᒪᔨᖏᑦ 

ᐅᔾᔨᕈᓱᓕᖅᑎᑦᑎᓱᖅᐳᑦ, ᐅᖃᐅᔾᔪᖅᐸᒃᖢᑎᒃ ᐊᒻᒪ ᑭᒡᒐᖅᑐᐃᕙᒃᖢᑎᒃ ᐊᑐᐊᒐᕐᓂᒃ ᐊᒻᒪ ᐃᓱᒪᓕᐅᕆᔪᓂᒃ 

ᐃᒃᐱᒋᑦᑎᐊᕐᓗᒋᑦ ᐃᓄᐃᑦ ᐱᔪᓐᓇᐅᑎᖏᑦ, ᐊᒃᑐᐊᓂᖃᖅᑐᑦ ᐱᖅᑯᓯᒃᑯᑦ ᐊᒻᒪ ᖃᐅᔨᓴᖅᑎᓂᒃ 

ᖃᐅᔨᒪᔭᐅᔪᓂᒃ, ᓴᐳᔾᔨᕙᒃᖢᑎᒡᓗ ᐊᑯᓂᐅᔪᒃᑯᑦ ᖃᓄᐃᙱᑦᑎᐊᕈᓯᕐᓂᒃ ᓄᓇᕗᒥᐅᓄᑦ ᐊᒻᒪ ᐃᒪᕐᒥᐅᑕᓄᑦ. 

ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐱᓕᕆᐊᖏᑦ 

ᑐᙵᕕᖃᖅᐳᑦ ᐱᒻᒪᕆᐅᒋᔭᐅᔪᓂᒃ ᐊᒻᒪ ᑐᙵᕕᖏᑦᓂᒃ 

ᐃᓄᐃᑦ ᖃᐅᔨᒪᔭᑐᖃᖏᑦᓂᒃ−ᐃᓅᓂᕐᒧᑦ ᖃᐅᔨᒪᔾᔪᑎᑦ 

ᑲᔪᓯᑎᑕᐅᓱᖅᐳᑦ ᑭᖑᕚᕇᓄᑦ. ᐃᓄᐃᑦ 

ᖃᐅᔨᒪᔭᑐᖃᖏᑦ ᐋᖅᑮᕗᑦ ᖃᓄᖅ ᐊᑦᑐᐊᓂᖃᕐᒪᖔᑦᑕ, 

ᖃᓄᖅ ᐃᓱᒪᓕᐅᖅᐸᒻᒪᖔᑦᑕ, ᐊᒻᒪ ᖃᓄᖅ 

ᐱᓕᕆᐊᖃᖅᐸᒻᒪᖔᑦᑕ ᑲᑐᔾᔨᓪᓗᑕ ᐱᓕᕆᐊᒃᓴᑉᑎᒃᓂᑦ. 

ᐊᑐᐃᓐᓇᑎᑦᑎᔪᖅ ᐱᓇᓱᐊᑦᑎᐊᕐᓂᕐᒥᑦ 

ᐃᓕᖅᑯᓯᓕᕆᓂᕐᒧᓪᓗ ᑐᙵᕕᐅᔪᒥᑦ ᐃᒪᒃᑯᑦ 

ᐊᐅᓚᑦᑎᓂᕐᒥᑦ ᓄᓇᕗᑦᒥ.  

ᑕᓯᐅᖅᑕᐅᓪᓗᓂ ᐃᓄᐃᑦ ᖃᐅᔨᒪᔭᑐᖃᖏᑦᓄᑦ, ᑖᑉᑯᐊ 

ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᑲᔪᓯᑎᑦᑎᕙᒃᐳᑦ 

ᐊᑦᓂᕆᔭᐅᔪᓂᒃ ᐱᒻᒪᕆᐊᓘᔪᓂᒃ ᐋᖅᑭᒃᓱᐃᓂᐊᕐᓗᓂ, 

ᐃᒃᐱᒋᔭᖃᑦᑎᐊᕐᓗᓂ, ᐱᓕᕆᖃᑎᒌᒡᓗᑕᓗ 

ᐃᓅᖃᑎᒌᓂᒃ. ᐱᓕᕆᐊᑉᑎᒃᓂ, ᐱᓕᕆᐊᕇᓐᓇᐸᕗᑦ 

ᓴᖅᑭᑎᑦᑎᔪᒪᓪᓗᑕ ᐃᓂᒥᒃ ᒪᑐᐃᖓᔪᒥᒃ 

ᐅᖃᖃᑎᒌᖕᓂᕐᒥᒃ, ᐊᒥᖅᑳᖃᑎᒌᖕᓂᕐᒥᒃ ᓯᓚᑐᓂᕐᒥᒃ, 

ᑲᑐᔾᔨᓂᕐᒧᓪᓗ ᐱᓕᕆᐊᖃᕐᓂᕐᒥᒃ. 

ᑕᐃᒎᓯᖅ ᐃᓄᐃᑦ ᖃᐅᔨᒪᔭᑐᖃᖏᑦ 

ᐃᓚᓕᐅᔾᔨᔾᔪᑕᐅᓂᓗᐳᖅ ᑕᒪᐃᓐᓂᒃ ᐱᖅᑯᓯᑐᖃᕐᓂᒃ 

ᐊᒻᒪ ᒫᓐᓇᓕᓴᕐᓂᒃ ᐃᓄᐃᑦ  ᐱᐅᓯᕆᕙᓚᐅᖅᑕᖏᑦᓂᒃ 

(ᐊᔾᔨᒌᙱᑦᓂᖏᓪᓗ ᑕᐃᑲᓂ ᐅᕝᕙᓘᓐᓃᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ), ᓄᓇᓕᖕᓂ ᐊᒻᒪ ᓄᓇᓕᖕᓂ 

ᖃᐅᔨᒪᔭᐅᔪᓂᒃ ᐊᒻᒪ ᑕᑯᒃᓴᐅᑎᑦᑎᔪᓂᒃ  ᐃᓄᐃᑦ 

ᐱᒻᒪᕆᐅᒋᔭᖏᑦᓂᒃ. ᐃᓄᐃᑦ ᖃᐅᔨᒪᔭᑐᖃᖏᑦ 

ᑐᙵᕕᖃᖅᐳᑦ ᖃᐅᑕᒫᑦ ᐃᓄᐃᑦ ᐃᓅᓯᖏᑦᓂᒃ 

ᑭᒡᒐᖅᑐᐃᓪᓗᑎᒡᓗ ᐱᓕᕆᑦᑕᖅᓯᒪᓂᑰᔪᓂᒃ 

ᐱᔭᐅᓂᑯᓂᒃ 1,000 ᐅᖓᑖᓂ ᐃᓄᖕᓂᒃ 

ᖃᐅᔨᒋᐊᕐᕕᐅᓱᖅᑐᓂᒃ ᐊᕙᑎᑉᑎᒃᓂ.  

 

ᐃᓄᐃᑦ ᖃᐅᔨᒪᔭᑐᖃᖏᑦ ᐱᔾᔪᑎᖃᖅᐳᑦ ᐃᓄᐃᑦ 

ᐱᒻᒪᕆᐅᒋᔭᖏᑦᓂᒃ, ᐅᒃᐱᕆᔭᖏᑦᓂᒃ, ᑐᙵᕕᖏᑦᓂᒃ 

ᐊᒻᒪ ᖃᐅᔨᑦᑕᖅᓯᒪᔭᖏᑦᓂᒃ ᐊᕙᑎᕗᑦ ᐱᔾᔪᑎᒋᓪᓗᒍ 

ᐊᒻᒪ ᖃᓄᖅ ᐃᓄᐃᑦ ᐊᒃᑐᐊᖃᑦᑕᐅᑎᖕᒪᖔᑕ ᐊᕙᑎᕗᑦ 

ᐊᒻᒪ ᐃᖕᒥᖕᓄᑦ.  ᐃᓄᐃᑦ ᖃᐅᔨᒪᔭᑐᖃᖏᑦᑕ 

ᑐᙵᕕᖏᑦ ᐅᖃᐅᓯᐅᓯᒪᔪᑦ ᓄᓇᕗᑦ ᒐᕙᒪᒃᑯᓐᓄᑦ 

ᓴᖅᑭᑕᐅᓪᓗᑎᒡᓗ ᐃᓄᐃᑦ ᖃᐅᔨᒪᔭᑐᖃᖏᑕ 

ᖃᐅᔨᒪᔨᖏᑦᓄᑦ ᐊᑖᓂ ᑎᑎᕋᖅᓯᒪᕗᑦ. ᑖᒃᑯᐊ 

ᑐᙵᕕᐅᔪᑦ ᐱᔪᑦ ᐅᒃᐱᕆᔭᐅᓪᓗᐊᑕᖅᑐᓂᒃ 

ᑎᒍᒥᐊᖅᑕᐅᔪᓂᒃ ᐃᓄᖕᓄᑦ ᓄᓇᕗᓕᒫᒥ, 

ᐊᔾᔨᒌᙱᑐᐃᓐᓇᕆᐊᓕᑦ ᐅᖃᐅᓯᖅᑕᑦ 

ᐊᑐᖅᑕᐅᓂᖏᓪᓗ ᓄᓇᓕᖕᓂ ᐊᕕᒃᑐᖅᓯᒪᓂᐅᔪᓂ, 

ᓄᓇᓕᖕᓂ, ᐊᒃᑐᐊᓂᓖᓪᓗ ᑲᑐᔾᔨᖃᑎᒌᑦ. ᑖᓐᓇ 

ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᒋᔭᐅᔪᖅ  

ᐃᒃᐱᒋᔭᖃᑦᑎᐊᖅᐸᒃᐳᖅ ᐃᑲᔪᖅᑐᐃᕙᒃᐳᕐᓗ ᑕᒪᐃᑦᓂᒃ 

ᑖᒃᑯᓂᖓ ᐊᔾᔨᒌᑲᓴᖕᓂᕐᓂᒃ ᐊᔾᔨᒌᙱᓐᓂᕆᔭᐅᔪᓂᒡᓗ 

ᐱᓕᕆᐊᖃᕐᓂᐊᖅᖢᓂᓗ  ᐋᖅᑭᒃᓱᐃᒃᑲᓐᓂᕐᓂᐊᕐᓗᓂ 

ᑕᒪᑐᒥᖓ ᐱᓕᕆᐊᕆᔭᒥᓂᒃ ᑕᐃᒪᐃᑦᑕᕆᐊᖃᖅᐸᑦ. 

ᑕᒪᕐᒥᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᑐᙵᕕᖏᑦ 

ᑐᑭᒧᐊᖅᑎᑦᓯᔪᑦ ᖃᓄᖅ ᐃᓚᐅᑎᑦᓯᑦᑕᕐᒪᖔᑦᑕ 

ᓄᓇᓕᖕᓂᒃ, ᑲᑐᔾᔨᖃᑎᖃᕐᓗᑕ ᐱᓕᕆᕝᕕᓕᒫᓂᒃ, 

ᐃᓱᒪᓕᐅᕈᑎᖃᒌᓱᖅᖢᑎᒡᓗ ᐊᑦᑐᐊᔪᓂᒃ ᐃᓄᐃᑦ 

ᓯᕗᓪᓕᐅᑎᒍᒪᔭᖏᖕᓂᒃ. 

 

 

ᓱᓇ ᖃᐅᔨᒪᓕᖅᓯᔪᑕᐅᕙᑦ ᐱᓕᕆᐊᑉᑎᒃᓄᑦ 

ᐃᓅᖃᑎᒌᑦᓯᐊᕐᓂᖅ 

(ᐃᒃᐱᒍᓱᑦᑎᐊᕐᓗᓂ ᐊᓯᖏᓐᓂᑦ, ᐃᓅᖃᑎᒌᓄᑦ, ᐊᒻᒪ 

ᐃᒃᐱᒍᓱᑦᑎᐊᕐᓂᖅ ᐃᓄᖕᓂᑦ) 

ᐅᒃᐱᕆᔭᐅᔪᖕᓇᖅᓯᕙᓪᓕᐊᕗᒍᑦ ᐊᓯᑉᑎᒃᓂᒃ ᑲᒪᒋᔭᖃᖅᐸᒃᖢᑕ 

−ᓄᓇᓖᓪᓗ−ᑲᒪᒋᑦᑎᐊᕐᓗᒋᑦ, ᐃᒃᐱᒍᓱᑦᑎᐊᕐᓗᑎᒃ, 

ᐃᒃᐱᒍᓱᑦᑎᐊᕐᓗᑕᓗ. 

ᑐᙵᓇᕐᓂᖅ 

(ᒪᑐᐃᖓᓂᖅ, ᐃᓚᐅᑎᑦᑎᓂᖅ, ᐃᓕᕋᓇᙱᓐᓂᖅ) 
ᐃᓂᓕᐅᖅᑕᖅᑐᒍᑦ ᓂᐱᓕᒫᑦ ᐱᒻᒪᕆᐅᒋᔭᐅᔪᑦ, ᐃᓄᐃᓪᓗ 

ᐃᓚᐅᑎᑕᐅᖅᑰᔨᓪᓗᑎᒃ. 

ᐱᔨᑦᓯᕐᓂᖅ 

(ᐱᔨᑦᑎᕐᓂᖅ ᐊᑐᐃᓐᓇᐅᑎᑦᑎᓗᓂ ᐃᓚᒌᓄᑦ 

ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂᑦ) 

ᐃᑲᔪᖅᑐᐃᓂᓗᖕᓂᕗᑦ ᓄᓇᓕᖕᓂ ᓯᕗᓪᓕᐅᔾᔭᐅᔭᕆᐊᓕᖕᓂᒃ 

ᐃᑲᔪᖅᐸᒃᖢᑎᒡᓗ ᓂᕿᒃᓴᖃᑦᑎᐊᕐᓂᕐᒥᒃ ᖃᓄᐃᙱᑦᑎᐊᕐᓂᕐᒥᒡᓗ 

ᒫᓐᓇ ᑭᖑᕚᒃᓴᑉᑎᒃᓄᑦ. 

  

ᐋᔩᖃᑎᒌᓐᓂᖅ 

(ᐃᓱᒪᓕᐅᕆᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ) 

ᐱᕕᖃᖅᐸᒃᐳᒍᑦ ᓈᓚᒃᐸᒃᖢᑕ, ᐃᓱᒪᒋᔭᖃᖅᐸᒃᖢᑕ, 

ᑐᑭᓯᖃᑦᑕᐅᑎᕙᒃᖢᑕᓗ, ᐱᓗᐊᙳᐊᖅᖢᓂ ᑭᐅᓕᕌᖓᑦᑕ 

ᐃᓗᓕᖃᐅᑦᑎᐊᖅᑐᓂᒃ ᐃᒪᒃᑯᑦ ᐃᓱᒪᒋᔭᒃᓴᓂᒃ. 

ᐱᓕᒻᒪᒃᓴᕐᓂᖅ/ᐱᔭᕆᐅᖅᓴᕐᓂᖅ  

(ᐱᕙᓪᓕᐊᑎᑦᑎᓂᖅ ᐊᔪᙱᑕᒥ ᑕᐅᑐᖕᓂᒃᑯᑦ, 

ᐃᓕᓐᓂᐊᖅᑎᑦᑎᓂᒃᑯᑦ, ᐊᑐᕐᓂᓗᖕᓂᒃᑯᑦ, ᐊᒻᒪ 

ᐱᓕᓗᖕᓂᒃᑯᑦ) 

ᐃᑲᔪᖅᑐᐃᕗᒍᑦ ᐱᕙᓪᓕᐊᓂᕆᔭᐅᔪᒥᒃ ᐊᔪᕈᖕᓃᖅᑕᐅᕙᒃᑐᓄᑦ 

ᖃᐅᔨᒪᓂᕆᔭᐅᔪᓄᓪᓗ ᐱᓕᕆᖃᑎᒌᓄᑦ 

ᐱᓕᕆᖃᑎᒋᔭᐅᕙᒃᑐᓄᓪᓗ ᑕᐅᑐᖕᓂᒃᑯᑦ, ᐱᓕᕆᖃᑦᑕᖅᓯᒪᓂᒃᑯᑦ, 

ᐊᒥᖅᑳᖃᑎᖃᖅᐸᒃᖢᑕᓗ ᐃᓕᑦᑎᕙᓪᓕᐊᓂᕐᒥᒃ. 

ᐱᓕᕆᖃᑎᒌᓐᓂᖅ/ᐃᑲᔪᖅᑎᒌᓐᓂᖅ 

(ᐱᓕᕆᖃᑎᒌᖕᓂᖅ ᑖᔅᓱᒧᖓᔅᓴᐃᓐᓇᖅ ᐱᔾᔪᑎᖃᖅᖢᑎᒃ) 

ᓴᙱᓕᑎᑦᓯᓂᕐᒥᑦ ᑲᑐᔾᔨᖃᑎᒌᖕᓂᕐᒥᑦ ᓯᑕᒪᓂᑦ ᐱᓕᕆᕝᕖᑦ 

ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ ᐃᓄᐃᓪᓗ ᑲᑐᔾᔨᖃᑎᒌᖏᓐᓂᑦ, 

ᒐᕙᒪᓂᑦ, ᑲᑐᔾᔨᖃᑎᒌᓂᓪᓗ ᑲᔪᓯᑎᑦᓯᓂᕐᒧᑦ ᑲᑐᔾᔨᓂᕐᒧᑦ 

ᑐᕌᒐᕐᓂᑦ. 

ᖃᓄᖅᑑᕐᓂᖅ 

 (ᓄᑖᓂᒃ ᐃᓱᒪᒃᓴᖅᓯᐅᕐᓂᖅ ᓴᓇᑐᓗᓂ 

ᐱᓕᕆᔪᖕᓇᑦᑎᐊᕐᓗᓂᓗ) 

ᑲᑎᑎᑦᑎᕗᒍᑦ ᐃᓄᐃᑦ ᖃᐅᔨᒪᔭᖏᓐᓂᒃ ᐊᒻᒪ ᖃᑉᓗᓈᑦ 

ᖃᐅᔨᓴᖅᑐᓕᕆᓂᕐᒥᒃ ᓇᓂᓯᔪᒪᓪᓗᑕ ᐃᓱᒪᒋᔭᐅᑦᑎᐊᖅᓯᒪᔪᓂᒃ, 

ᐃᓕᖅᑯᓯᕐᒨᖓᔪᓂᒃ ᐋᖅᑭᒋᐊᕈᑎᒃᓴᓂᒃ ᐃᒪᕐᒥᐅᑕᓂᒃ 

ᐊᐅᓚᑦᑎᓂᕐᒧᑦ ᐊᒃᓱᕉᑕᐅᓱᑦᑐᓂᒃ. 

ᐊᕙᑎᑦᑎᓐᓂᒃ/ᑲᒪᑦᓯᐊᕐᓂᖅ 

(ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᓄᓇᒥ, 

ᓂᕐᔪᑎᓂᒃ, ᐊᕙᑎᑦᑎᓂᒡᓗ) 

 

ᑭᒡᒐᖅᑐᐃᕙᒃᐳᒍᑦ ᐊᑐᐊᒐᕐᓂᒃ ᓴᐳᔾᔨᓯᒪᔪᓂᒃ ᐃᒪᕐᒥᐅᑕᐃᑦ 

ᐆᒪᔪᖕᓇᖅᑐᓕᒫᑦ ᐊᕙᑎᖏᑦᓂᒃ ᐊᒃᑐᐊᓂᖃᖅᖢᑎᒡᓗ 

ᐃᓄᐃᑦ ᑲᒪᒋᔭᐅᕙᖕᓂᖏᓐᓄᑦ ᓄᓇᒥᒃ, ᓯᑯᒥᒃ, ᐃᒪᕐᒥᒡᓗ. 

 ᖃᓄᖅ ᑐᑭᖃᕐᒪᖔᑦ ᐱᓕᕆᐊᑉᑎᒃᓄᑦ ᐃᓄᐃᑦ ᖃᐅᔨᒪᔭᑐᖃᖏᑕ ᑐᙵᕕᖓ 

ᐱᓕᕆᖃᑎᒌᖕᓂᕗᑦ ᐊᒃᑐᐊᓂᖃᖅᐳᖅ ᐱᕙᓪᓕᐊᓂᕆᔭᐅᔪᒥᒃ 

ᐅᒃᐱᕆᔭᐅᓂᕐᒥᒃ ᐱᓕᕆᖃᑎᒌᒃᐸᖕᓂᕐᒥᒡᓗ. ᐃᓄᐃᑦ ᖃᐅᔨᒪᔭᑐᖃᖏᑦ 

ᒪᓕᒃᖢᒋᑦ ᐊᒻᒪ ᐃᓄᐃᑦ ᖃᐅᔨᒪᔭiᖏᑦ ᒪᓕᒃᖢᒋᑦ, ᐱᓕᕆᖃᑎᒌᒃᐸᓪᓕᐊᕗᒍᑦ, 

ᐊᐅᓚᑦᑎᓪᓗᑕ, ᑲᑐᔾᔨᖃᑎᒌᓕᕈᒪᓪᓗᑕ — ᐊᑐᓂ ᐱᓕᕆᖃᑎᒌᒃᐸᓪᓕᐊᓗᑎᒃ 

ᓴᙱᓂᖅᓴᓂᒃ ᐱᓕᕆᖃᑎᒌᒍᓯᕐᓂᒃ, ᑐᑭᓕᕇᓕᖅᑎᓐᓇᓱᒡᓗᒋᑦ 

ᓯᕗᓪᓕᐅᑎᔭᕆᐊᓖᑦ, ᐊᒻᒪ ᐃᑲᔪᖅᑐᐃᓂᖅ ᑐᑭᖃᑦᑎᐊᖅᑐᓂᒃ, 

ᐃᓕᖅᑯᓯᕆᔭᐅᔪᒃᑯᑦ ᑐᙵᕕᖃᖅᑐᓂᒃ ᐊᐅᓚᑦᑎᔾᔪᓯᕐᓂᒃ. 

 

ᖃ
ᓄᖅ ᐱᓕᕆᖃᑎᒌᓱᖅᒪᖔ

ᑦᑕ

ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦ 

ᖃᓄᐃᓕᐅᕈᑕᐅᔪᑦ 

ᖃᓄᖅᑑᕐᓂᕐᒧᑦ 

1. ᐱᐅᓯᒋᐊᖅᑎᓪᓗᒍ ᓄᓇᕗᑦᒥ ᐃᒪᖕᒥᐅᑕᓕᕆᔨᒃᑯᑦ 

ᐱᔪᖕᓇᕐᓂᕆᔭᖏᑦ ᓴᙱᒃᑎᒋᐊᕐᓗᒋᓪᓗ 

ᐱᓕᕆᖃᑎᒌᖕᓂᑦ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ 

ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂ 

 

 2. ᐃᑲᔪᖅᑐᐃᓗᑎᒃ ᐱᓕᕆᖃᑎᒌᒡᓗᑎᒃ 

ᐃᒪᕐᒥᐅᑕᓕᕆᓂᕐᒧᑦ ᐊᐅᓚᑦᑎᔾᔪᓯᒃᑯᑦ ᐊᒻᒪ 

ᐊᑐᐊᒐᕐᒥ ᐊᐅᓚᑦᑎᓂᒃᑯᑦ 

 

ᐊᑐᐊᒐᓕᕆᓂᕐᒧᑦ ᓯᕗᓪᓕᐅᔾᔭᐅᔪᒪᔪᑦ 

 ᐃᓄᐃᑦ ᖃᐅᔨᒪᔭᑐᖃᖏᑦ ᑕᐅᑐᒃᖢᒋᑦ, ᓄᓇᕗᑦᒥ 

ᐃᒪᓕᕆᓂᕐᒧᑦ ᖃᐅᔨᓴᖅᑎᑦ ᐊᑕᖏᖅᖢᑎᒃ 

ᑕᐅᑐᖅᑰᖅᑕᖃᖅᐳᑦ ᐊᕙᑎᒥᒃ ᐃᓱᒪᒋᔭᖃᖅᖢᑎᒡᓗ 

ᐃᓚᓕᒫᖏᑦᓂᒃ ᐊᒃᑐᐊᖃᑦᑕᐅᑎᓂᖏᖕᓂᒃ. 

ᐊᕕᙱᖔᕐᓗᒋᑦ ᐃᓗᓕᖏᑦ ᐃᓄᐃᑦ ᐃᓕᖅᑯᓯᖏᑦᓂ 

ᐅᕝᕙᓘᓐᓃᑦ ᓄᓇᒥᙶᖅᑐᑦ ᐊᕕᒃᓗᒋᑦ ᖃᐅᔨᓴᕈᑎᒃᓴᑦ, 

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓱᒪᒋᔭᖃᖅᑐᑦ ᖃᓄᖅ 

ᑕᒪᕐᒥ ᐊᒃᑐᐊᓂᖃᕐᒪᖔᑕ ᑕᒪᒃᑭᕐᖢᒋᑦ. ᖃᐅᔨᒪᓂᖅ 

ᐊᐅᓚᑕᐅᕗᖅ ᑐᑭᓯᐅᒪᓂᒃᑯᑦ ᐊᖏᓂᖅᓴᓂᒃ 

ᐃᓗᓕᖏᑦᓂ ᐋᖅᑭᒃᑕᐅᔪᓂᒃ.  

ᐊᓯᐊᒍᓪᓕ, ᒫᓐᓇ ᐃᒪᒃᑯᑦ ᐊᐅᓚᑦᑎᓂᖅ ᐊᒻᒪ 

ᒪᓕᒐᖅᑎᒍᑦ ᐱᓕᕆᔾᔪᓯᑦ ᓱᓕ 

ᐋᖅᑭᑦᑎᐊᖅᓯᒪᙱᓐᓂᖅᓴᐅᕗᑦ. ᐊᔾᔨᒌᙱᑦᑐᑦ 

ᒐᕙᒪᐃᑦ, ᐱᓕᕆᕝᕖᑦ, ᐊᒻᒪ ᒥᓂᔅᑕᐃᑦ ᑲᒪᒋᔭᒃᓴᖃᖅᐳᑦ 

ᐊᔾᔨᒌᙱᑦᑐᓂᒃ− ᑭᓯᐊᓂ ᐊᒃᑐᐊᓂᓕᖕᓂᒃ 

−ᐃᒪᕐᒥᐅᑕᑦ ᐊᕙᑎᖏᑦᓂᒃ. ᐱᓕᕆᕙᓪᓕᐊᓂᖅ 

ᐃᒻᒥᒃᑯᑦ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ, 

ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ 

ᐃᓂᖃᑦᑎᐊᖅᑐᑦ ᐱᐅᓯᒋᐊᖅᑎᑦᑎᓂᐊᕐᓗᑎᒃ 

ᐃᒃᐱᒋᔭᖃᑦᑎᐊᕐᓂᕐᒥᒃ ᓈᒻᒪᒃᑐᓂᒡᓗ 

ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᐃᓄᐃᑦ  

ᖃᐅᔨᒪᔭᑐᖃᖏᑦᓂᒃ ᐃᓄᐃᓪᓗ ᖃᐅᔨᒪᔭᑐᖃᖏᑦᓂᒃ 

ᐋᖅᑭᒃᓯᒪᓕᖅᑎᑕᐅᔪᓄᑦ ᓄᓇᕗᑦᒥᐅᑦ 

ᐃᒪᕐᒥᐅᑕᖁᑎᖏᑦᓄᑦ ᐃᓂᓄᑦ. 

ᐱᓕᕆᐊᕆᓂᐊᕐᓗᒋᑦ ᑕᐅᑐᖅᑰᖅᑕᖏᑦ ᐊᒻᒪ 

ᐱᓕᕆᐊᒃᓴᖏᑦ, ᓄᓇᕗᑦᒥ ᑲᑐᔾᔨᖃᑎᒌᑦ 

ᓇᓗᓇᐃᖅᓯᓚᐅᖅᐳᑦ ᒪᕐᕉᖕᓂᒃ (2) ᖃᓄᖅᑑᕈᑎᓄᑦ 

ᓯᕗᓪᓕᐅᔾᔭᐅᔭᕆᐊᓕᖕᓂᒃ ᖃᐅᔨᒪᔾᔪᑕᐅᓪᓗᑎᒃ 

ᑕᒪᐃᓐᓂᒃ ᑐᑭᒧᐊᒍᑎᒃᓴᖏᑦᓂᒃ. ᒪᓕᑦᑎᐊᕐᓗᓂ 

ᒫᓐᓇᐅᔪᖅ ᐊᑐᐊᒐᑎᒍᑦ 

ᐋᖅᑭᒃᓯᒪᓂᖓᓂᒃ−ᓂᕆᐅᒋᔭᖃᕐᓂᕐᓗ ᑭᑐᑦ 

ᑲᔪᓯᓂᐊᕐᒪᖔᑕ ᐊᑯᓂᐅᓂᓕᒫᖓᓂ ᑖᔅᓱᒪ 

ᐅᐸᓗᖓᐃᔭᐅᑎᐅᑉ ᐸᕐᓇᐅᑎᖓᓂ−ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᓇᓗᓇᐃᖅᓯᓚᐅᕐᒥᔪᑦ 

ᓯᑕᒪᓂᒃ (4) ᐱᓪᓗᐊᑕᕐᓂᒃ ᑕᐅᑐᓪᓗᐊᑕᕐᓂᕐᓂ. 

ᑕᒪᒃᑯᐊ ᐃᑲᔪᖅᐸᒃᐳᑦ ᑕᓯᐅᖅᓯᔾᔪᑕᐅᓪᓗᑎᒃ ᑲᑎᒪᔩᑦ 

ᐱᓕᕆᐊᕆᔭᖏᓐᓄᑦ ᓴᓂᕐᕙᒃᑕᐅᕙᓪᓕᐊᓂᖏᑦᓄᓪᓗ 

ᐊᑐᖅᑕᐅᔪᖕᓇᖅᑐᑦ, ᑐᕌᒐᑎᑕᐅᙱᓚᑦ 

ᐃᓱᓕᑦᑕᖅᑎᑦᑎᔪᒪᓪᓗᑎᒃ ᐊᑕᖐᓂᖅᓴᒥᒃ 

ᐱᔭᒃᓴᕆᔭᒥᓂᒃ ᐊᔪᙱᓐᓂᕆᔭᒥᓂᒡᓘᓐᓃᑦ 

ᑭᐅᓂᐊᕐᓗᑎᒃ ᓴᖅᑭᑉᐸᓪᓕᐊᔪᓄᑦ ᐃᓱᒪᒋᔭᒃᓴᓄᑦ. 

 

ᑲᒪᒋᔭᕆᐊᖃᖅᑐᑦ 

ᖃᓄᖅᑑᕈᑏᑦ ᑐᕌᒐᖏᑦ 

ᑖᒻᓇ ᑐᕌᒐᖅ ᐃᑲᔪᖅᑐᐃᔪᖅ ᖃᓄᖅᑑᕈᑎᓂᒃ 

ᓯᕗᓪᓕᐅᔾᔨᓂᕐᒥᒃ 1-ᒥᒃ ᓇᓗᓇᐃᖅᓯᓂᒃᑯᑦ 

ᑲᑐᔾᔨᖃᑎᒌᖕᓂᕐᒥᒃ ᑐᙵᕕᒋᔭᐅᓗᓂ ᓄᓇᕗᑦᒥ 

ᐸᕐᓇᐃᔨᕐᔪᐊᒃᑯᑦ ᑲᔪᓯᑦᓯᐊᕐᓂᖓᓄᑦ. ᓴᙱᔪᓂᒃ 

ᐃᓅᖃᑎᖃᖅᐸᖕᓂᖅ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, 

ᓄᓇᕗᑦ ᒐᕙᒪᒃᑯᖏᓐᓂᒃ, ᒐᕙᒪᑐᖃᒃᑯᓐᓂᒃ, 

ᓄᓇᓕᖕᓂᒃ ᐊᓯᖏᑦᓂᒡᓗ ᐱᓕᕆᖃᑎᒌᒃᐸᒃᑐᓂᒃ 

ᐱᒻᒪᕆᐊᓘᕗᑦ ᐋᖅᑭᒃᓱᐃᕙᓪᓕᐊᓂᐊᕐᓗᓂ 

ᐅᒃᐱᕆᔭᖃᕐᓂᕐᒥᒃ ᓯᕗᒻᒧᐊᖅᑎᑦᑎᕙᓪᓕᐊᓂᕐᒥᒡᓗ 

ᐃᒪᒃᑯᑦ ᐊᐅᓚᑦᑎᕝᕕᖃᖅᐸᖕᓂᕐᒥᒃ ᐱᔨᑦᑎᕋᕐᕕᖃᖅᑐᓂᒃ 

ᓄᓇᕗᑦᒥᐅᓂᒃ. 

ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᓴᙱᓂᖃᕐᒥᔪᑦ 

ᐊᔾᔨᐅᙱᑦᑐᒥᑦ ᐃᓂᒋᔭᖓᓂᑦ ᐱᓕᕆᖃᑎᒌᒃᖢᑎᒃ 

ᑎᒥᐅᔪᑦ ᓯᑕᒪᐅᖢᑎᒃ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ 

ᒐᕙᒪᐅᔪᓄᑦ. ᐱᓕᕆᖃᑎᒌᒡᓗᑕ 

ᑐᕌᒐᖃᕐᓗᑕ−ᖃᐅᔨᒪᔭᒥᓂᒃ ᑐᓴᖅᑎᑦᑎᓗᑕ, 

ᐱᓂᓗᖃᑕᐅᓗᑕ, ᐊᒻᒪ ᐃᓱᒪᓕᐅᕆᓗᑕ ᐃᓄᐃᑦ 

ᖃᐅᔨᒪᔭᑐᖃᖏᑦᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦᓂ 

− ᓴᙱᒃᑎᒋᐊᕈᖕᓇᖅᑕᕗᑦ ᐱᓕᕆᐊᒃᓴᕗᑦ 

ᐅᒃᐱᕆᔭᐅᓗᑕ, ᐊᑕᐅᓯᐅᓗᑕ ᓂᐱᒋᔭᐅᓗᑕ ᓄᓇᕗᑦᒥ 

ᐃᒪᕐᒥᐅᑕᖃᕐᕕᖏᑦᓄᑦ. 

ᑎᑭᐅᑎᓗᒍ ᑖᒻᓇ ᑐᕌᒐᖅ ᑐᑭᖃᖅᑐᖅ 

ᐃᓚᐅᑎᑦᓯᓂᖅᓴᐅᓂᕐᒥᑦ ᓄᓇᓕᓐᓂᑦ ᑲᑐᔾᔨᖃᑎᒌᓂᓪᓗ, 

ᐱᐅᓯᕚᓪᓕᑎᑦᓯᓂᕐᒥᑦ ᐃᓗᐊᓂᑦ ᑲᑐᔾᔨᖃᑎᒌᖕᓂᕐᒥᑦ 

ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ, 

ᑕᑯᒃᓴᐅᑎᑦᓯᖏᓐᓇᕐᓂᕐᒥᓪᓗ ᐅᖃᐅᔾᔪᐃᓂᕗᑦ 

ᑐᓴᐅᒪᑎᑕᐅᒋᐊᖓᓂᑦ ᐃᓄᐃᑦ ᐱᒻᒪᕆᐅᒋᔭᖏᑦᓂᑦ, 

ᖃᐅᔨᒪᓂᖏᑦᓂᑦ, ᓯᕗᓪᓕᐅᔾᔨᓂᕐᒥᓪᓗ. 

 

ᑖᒃᑯᐊ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ 

ᐃᓱᒪᓕᐅᕆᔭᖏᑦ ᒪᓕᑦᑎᐊᕐᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᑦᓄᑦ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᑦᓄᑦ 

ᑐᕌᕐᕕᐅᓇᓱᐊᖅᑐᑦ (1) 

ᐃᓱᒪᒋᔭᖃᕐᓂᐊᖅᑐᒍᑦ ᐃᓄᐃᑦ ᖃᐅᔨᒪᔭᑐᖃᖏᑦᓂᒃ ᐊᒻᒪᓗ 

ᐃᓄᐃᑦ ᖃᐅᔨᒪᔭᑐᖃᖏᑦᓂᒃ ᐊᑐᓕᖁᔭᐅᓯᒪᔪᓕᒫᑎᒍᑦ 

ᐃᓚᐅᑎᑦᑎᓂᒃᑯᑦ, ᐊᖏᖃᑎᒌᖕᓂᒃᑯᑦ-ᐊᐅᓚᑕᐅᔪᒃᑯᑦ 

ᐱᓕᕆᔾᔪᓯᒃᑯᑦ 

ᐋᖅᑭᒃᓱᐃᓂᐊᖅᐳᒍᑦ ᑖᒃᑯᓇᓂᑦᑕᐃᓐᓇᖅ 

ᑲᔪᓯᓂᕆᔭᐅᕙᒃᑐᓂᒃ ᑲᔪᓯᑎᑦᑎᔪᓂᒃ ᐃᓄᐃᑦ ᐊᑦᓂᕆᔭᖏᑦᓂᒃ 

ᐊᑐᐊᒐᓕᕆᓂᕐᒧᑦ, ᐱᕙᒌᔭᕐᓂᕐᒧᑦ, ᐊᐅᓚᑦᑎᓂᕐᒧᓪᓗ 

 

 ᐃᓚᐅᑎᑦᑎᐊᖅᐸᒡᓗᒋᑦ ᓄᓇᓖᑦ 

ᑐᑭᓯᐊᑦᑎᐊᕐᓂᖅᓴᐅᖁᓪᓗᒋᑦ ᐱᓕᕆᐊᒃᑯᒥᒋᔭᖏᓐᓂᒃ 

ᐃᓱᒫᓘᑎᖏᓐᓂᒡᓗ 

ᐱᓕᕆᖃᑎᒌᓕᑦᑎᐊᓕᒃᑲᓐᓂᕐᓗᑎᒃ ᐊᒻᒪ 

ᖃᓄᖅᑑᕈᑎᒃᓴᓂᒃ ᐃᓚᐅᑎᑦᑎᓕᕐᓗᑎᒃ 

ᑐᕌᒐᖅ 1  

ᓴᖅᑭᔮᖅᑎᑦᓯᓂᕐᒥᑦ ᐱᓕᕆᖃᑎᒌᓐᓂᕐᒥᑦ 

ᑐᑭᒧᐊᑦᑎᑕᐅᔪᓂᑦ ᑐᙵᕕᖏᓐᓂᑦ ᐃᓄᐃᑦ 

 1 

 

 

2 

3 

ᐱᕈᖅᐸᓪᓕᐊᑎᑦᓯᓂᐊᖅᑐᒍᑦ ᐃᑉᐱᒍᓱᑦᓯᐊᕐᓂᕐᒥᑦ, 

ᐃᓚᒋᓕᐅᔾᔨᓯᒪᑦᓯᐊᕐᓂᕐᒥᑦ ᐱᓕᕆᖃᑎᒌᖕᓂᕐᒥᑦ ᐱᓕᕆᕝᕖᑦ 

ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ, ᐃᓄᐃᑦ ᑲᑐᔾᔨᖃᑎᒌᖏᑦᓂᑦ, 

ᒐᕙᒪᒃᑯᑦᓂᑦ, ᓄᓇᓕᖕᓂᓪᓗ 

ᑲᔪᓯᑎᑦᑎᕙᓪᓕᐊᖏᓐᓇᕐᓂᐊᖅᐳᒍᑦ ᐃᖅᑲᓇᐃᔭᕐᓂᕐᒧᑦ 

ᐃᓕᖅᑯᓯᑐᖃᕐᒥᒃ ᑐᙵᕕᖃᖅᑐᒥᒃ ᐃᓄᐃᑦ 

ᖃᐅᔨᒪᔭᑐᖃᖏᑦᓄᑦ, ᐅᒃᐱᕆᔭᖃᕐᓂᕐᒧᑦ, ᑕᒪᐃᑦᓄᑦ 

ᐃᑲᔪᖅᑐᐃᓂᖃᑎᒌᖕᓂᕐᒧᓪᓗ 

 

ᐃᓚᐅᑎᑦᑎᓂᐊᖅᐳᒍᑦ ᓄᓇᓕᖕᓂᒃ ᐃᑲᔪᖅᑐᐃᓂᒃᑯᑦ 

ᓈᓚᖕᓂᕐᒥᒃ, ᐃᒃᐱᒋᔭᖃᑦᑎᐊᕐᓂᕐᒥᒃ, ᓵᑕᐅᓕᕈᖕᓇᕐᓂᕐᒥᒡᓗ 

ᑐᑭᓯᐅᒪᑦᑎᐊᕐᓂᐊᖅᐳᒍᑦ ᐃᒪᕐᒥᐅᑕᓕᕆᓂᕐᒧᑦ ᐱᔾᔪᑕᐅᔪᓂᒃ 

ᖃᓄᖅ ᓄᓇᓖᑦ ᖃᐅᔨᑦᑕᖅᓯᒪᖕᒪᖔᑕ, ᐱᒻᒪᕆᐅᖕᒪᖔᑕ, ᐊᒻᒪ 

ᐱᔭᕆᐊᖃᕐᒪᖔᑕ ᐊᐅᓚᓂᖓᓗ 

 

15 



   
 

 

  

ᑐᕌᒐᖅ 2  

ᐱᕈᖅᐸᓪᓕᐊᑎᓪᓗᒍ ᐊᑯᓂᐅᔪᒃᑯᑦ 

ᑲᑐᔾᔨᖃᑎᒌᒡᕕᖕᒥ ᐱᔪᓐᓇᕐᓂᕆᔭᐅᔪᖅ ᐊᒻᒪ 

ᐋᖅᑭᒃᓯᒪᑦᑎᐊᕐᓂᖅ 

 

ᑲᔪᓯᑎᑦᑐᒪᓪᓗᒍ ᑕᐅᑐᖅᑰᖅᑕᕗᑦ ᑲᔪᓯᑎᑦᑎᔪᒪᓂᕐᒧᓪᓗ 

ᑲᔪᓯᓂᕆᓇᔭᖅᑕᑉᑎᒃᓂᒃ, ᑖᕐᑯᐊ ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ 

ᓴᐱᓕᖅᓴᕋᐃᙱᑦᑕᕆᐊᖃᖅᐳᑦ, 

ᐃᑲᔪᖅᑐᖅᑕᐅᑦᑎᐊᕐᓗᑎᒃ, ᓯᕗᓂᒃᓴᒥᓗ 

ᑕᐅᑐᒐᖃᓪᓗᐊᑕᕐᓗᑎᒃ. ᑖᓐᓇ ᑐᕌᒐᖅ ᐅᖃᐅᓯᖃᖅᑐᖅ 

ᐱᒻᒪᕆᐅᓂᖓᓂᑦ ᐱᔾᔭᐃᖅᓯᓂᕐᒥᑦ ᑲᔪᓰᓐᓇᕈᖕᓇᖅᑐᓂᑦ 

ᐃᑲᔫᑎᓂᑦ, ᓴᙱᓕᑎᑦᓯᓂᕐᒥᑦ ᐃᓗᐊᓂ 

ᐊᑐᖅᑕᐅᑦᑕᖅᑐᓂᑦ, ᐊᑐᓕᖅᑎᑦᓯᓂᕐᒥᓪᓗ 

ᐊᐅᓚᑕᐅᔪᓂᑦ ᐱᓂᓗᖕᓂᕐᒥᑦ ᐱᓕᕆᕝᕖᑦ 

ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ. ᐱᐅᓯᒋᐊᖅᑎᑦᑎᓂᖅ 

ᑲᑐᔾᔨᖃᑎᒌᖑᓂᕐᒧᑦ ᐊᔪᙱᓐᓂᕆᔭᑉᑎᒃᓂᒃ 

ᐱᐅᓯᒋᐊᖅᑎᑦᑎᓂᐊᖅᐳᖅ ᖃᓄᖅ 

ᐱᓕᕆᖃᑎᒌᒃᐸᖕᒪᖔᑦᑕ, ᑭᐅᓗᑕ ᓄᑖᓄᑦ 

ᐊᓂᒍᖅᑎᓐᓇᓱᒋᐊᖃᖅᐸᒃᑐᓄᑦ, ᑲᔪᓯᑎᑦᑎᓗᑕᓗ 

ᐱᔭᒃᓴᕆᔭᑉᑎᒃᓂᒃ ᐅᒃᐱᕐᓇᖅᑑᓪᓗᑕ 

ᐅᒃᐱᕆᔭᐅᔪᖕᓇᕐᓗᑕᓗ ᓂᐱᖃᕐᓗᑕ 

ᐃᒪᕐᒥᐅᑕᓕᕆᓂᕐᒧᑦ ᐊᐅᓚᑦᑎᕝᕕᖃᖅᐸᖕᓂᑦᑎᓐᓂ. 

ᐊᑯᓂᐅᔪᒧᑦ ᐃᑲᔪᖅᑐᐃᓂᒃᑯᑦ, ᓄᑖᓂᑦ 

ᐱᕚᓪᓕᖅᑎᑦᑎᓂᒃᑯᑦ, ᐱᒋᐊᒃᑲᓐᓂᖅᑎᑦᑎᓂᒃᑯᓪᓗ 

ᑲᑐᔾᔭᒥᑦ ᐱᔾᔪᑎᒥᑦ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ 

ᒐᕙᒪᐅᔪᓄᑦ, ᑖᑉᑯᐊ ᓄᓇᕗᑦᒥᑦ ᕼᐋᒻᓚᐃᑦ 

ᑲᑐᔾᔨᖃᑎᒌᒃᑯᖏᑦ ᐊᐅᓚᑦᑎᑦᑎᐊᖕᓂᐊᖅᑐᑦ, ᐱᐅᓛᓂᑦ 

ᐊᑐᐊᒐᓕᕆᓂᕐᓂᑦ ᐅᖃᐅᔾᔪᐃᓗᑎᒃ, ᐃᑲᔪᖅᑐᐃᓗᑎᒡᓗ 

ᐃᒪᒃᑯᑦ ᐊᐅᓚᑦᑎᓂᕐᓂᑦ ᐃᓄᐃᑦ ᐱᒻᒪᕆᐅᒋᔭᖏᑦᓂᑦ 

ᓯᕗᓪᓕᐅᔾᔭᒃᓴᖏᓐᓂᒡᓗ. 

 

ᓴᐳᒻᒦᓗᑎᒃ ᑲᔪᓰᓐᓇᕈᓐᓇᖅᑐᓂᒃ ᐱᑕᖃᖅᑐᓂᒃ 

ᐃᑲᔪᖅᑐᐃᓂᐊᕐᓗᓂ ᓴᙱᒃᑎᒋᐊᖅᑎᑦᑎᓂᐊᕐᓗᓂᓗ 

ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ 
ᓱᓇᓕᕆᔨᐅᕙᖕᓂᖏᓐᓄᑦ ᐃᒪᕐᒥᐅᑕᓕᕆᓂᕐᒧᑦ 

ᐊᐅᓚᑦᑎᕝᕕᖃᖅᐸᖕᓂᕐᒥᒃ 

ᖃᓄᖅᑑᕈᑏᑦ ᑐᕌᒐᖏᑦ 

ᓴᙱᒃᑎᒋᐊᕐᓗᒍ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ 

ᐊᐅᓚᑦᑎᓂᖅ ᐱᓕᕆᕝᕕᖕᒥᓗ ᐊᓐᓇᒍᖕᓇᕐᓂᖅ ᐊᑐᕐᓂᒃᑯᑦ 
ᐃᓱᒪᒃᓴᖅᓯᐅᕈᓐᓇᑦᑎᐊᕐᓂᖅ ᐊᒥᖅᑳᕈᑕᐅᔪᓪᓗ 

ᑐᕌᕐᕕᐅᓇᓱᐊᖅᑐᑦ (2) 

 

ᕿᓂᕐᓂᐊᖅᐳᒍᑦ ᐊᑕᐅᓰᓐᓇᓕᔪᒥᒃ, ᐊᕗᖓᑲᓪᓚᒃ 

ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐃᑲᔪᖅᑐᐃᔪᒪᓂᕐᒧᑦ 

ᐱᓕᕆᖃᑎᒌᖕᓂᕐᒥᒃ, ᐊᐅᓚᑦᑎᓂᕐᒥᒃ, ᐃᓚᐅᑎᑦᑎᓂᕐᒥᒡᓗ 

ᐱᓕᓗᖕᓂᐊᖅᑐᒍᑦ ᑲᑐᔾᔨᖃᑎᒌᖕᓂᕐᒥᑦ ᑲᑐᔾᔨᓂᕐᒧᓪᓗ ᐃᑲᔫᑎᓂᑦ 

ᐱᕕᖃᕐᓂᐅᔪᓂᑦ ᐊᖏᓪᓕᒋᐊᕆᓂᕐᒥᑦ ᐱᔪᖕᓇᕐᓂᑉᑎᒃᓂᑦ 

ᐊᑦᑐᐃᓂᑉᑎᒃᓂᓪᓗ 

 1 

ᓴᙱᓕᖅᑎᑦᓯᓂᐊᖅᑐᒍᑦ ᑲᑐᔾᔨᖃᑎᒌᖕᓂᕐᒥᑦ ᐱᓕᕆᕝᕖᑦ 

ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ ᐋᖅᑭᑦᓯᒪᓂᒃᑯᑦ ᐊᐅᓚᑦᓯᓂᕐᒥᑦ 

ᑲᑐᔾᔨᓂᕐᒥᓪᓗ ᐱᕙᒌᔭᕐᓂᕐᒥᑦ 

ᐃᑲᔪᖅᑐᐃᓂᐊᖅᐳᒍᑦ ᐊᓯᔾᔨᒋᐊᒐᒃᓴᐅᔪᓂᒃ, ᐊᓯᔾᔨᒐᒃᓴᐅᔪᒥᒃ 

ᐊᐅᓚᑦᑎᓂᕐᒧᑦ ᐊᑐᖅᑕᐅᑦᑕᕋᔭᖅᑐᒥᒃ ᐊᓯᔾᔨᖅᑎᕆᔪᒥᒃ 

ᐊᔪᙱᓐᓂᕆᔭᐅᔪᒥᒃ ᑖᒃᑯᓇᓂᑦᑕᐃᓐᓇᕐᓗ 

ᓯᕗᓪᓕᖅᐸᐅᔾᔭᐅᓯᒪᔪᓂᒃ 

 

 2 

ᓴᙱᒃᑎᒋᐊᕐᓗᒍ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ 

ᐊᒃᑐᐃᓂᕆᔭᖓ ᐃᒪᕐᒥᐅᑕᓕᕆᓂᕐᒧᑦ ᐊᑐᐊᒐᑦ ᐊᒻᒪ ᒪᓕᒐᖅᑎᒍᑦ 

ᐃᓱᒪᓕᐅᕈᑎᒃᓴᑦ 

ᐱᑎᑦᑎᓂᐊᖅᐳᒍᑦ ᑐᑭᓯᓇᑦᑎᐊᖅᑐᓂᒃ, ᓈᒻᒪᖅᑯᑦᑎᔪᓂᒃ, 

ᑐᓴᐅᒪᑦᑎᐊᕐᓂᕐᒥᒡᓗ ᐅᖃᐅᔾᔪᐃᓂᕐᒥᒃ ᐊᒃᑐᐊᓂᓕᖕᒥᒃ 

ᐃᓄᐃᑦ ᓯᕗᓪᓕᖅᐸᐅᑦᑎᓯᒪᔭᖏᑦᓂᒃ ᐊᕗᖓᑲᓪᓚᒡᓗ ᐃᒫᓂ 

ᑲᒪᒋᔭᖃᖅᐸᖕᓂᕐᒥᒃ 

ᑲᔪᓯᑎᑦᑎᓂᐊᖅᐳᒍᑦ ᓴᙱᔪᒥᒃ ᐃᓚᐅᓂᕐᒥᒃ 

ᐊᑐᐊᒐᓕᕆᓂᕐᒧᑦ ᑲᔪᓯᓂᕆᔭᐅᕙᒃᑐᓂ 

ᐋᖅᑭᒃᓱᐃᕙᓪᓕᐊᓗᑕᓗ ᐅᒃᐱᕐᓇᕐᓂᕐᒥᒃ ᐅᒃᐱᕆᔭᐅᓗᓂ 

ᐅᖃᐅᔾᔪᐃᔨᐅᓗᓂ 

 ᐱᔨᑦᑎᕐᓗᓂ ᐊᑐᖅᑕᐅᓪᓗᐊᑕᕐᓗᓂ ᐊᒥᖅᑳᖃᑎᖃᕐᓂᕐᒧᑦ 

ᓄᓇᓕᖕᓂ ᐃᓱᒫᓘᑕᐅᔪᓂᒃ, ᓯᕗᓪᓕᐅᔾᔭᐅᔭᕆᐊᓕᖕᓂᒃ, ᐊᒻᒪ 

ᑐᓴᐅᒪᔾᔪᑎᒃᓴᓂᒃ ᐊᒃᑐᐊᓂᓕᖕᓂᒃ ᐃᒪᕐᒥᐅᑕᖃᕐᕕᐅᔪᓄᑦ 

ᓄᓇᕗᑦᒥ, ᐃᓚᒋᓗᒋᑦ ᖃᓄᐃᓕᖓᔾᔪᑎᑦ ᐅᖃᐅᓯᐅᔪᓂ 

ᖃᐅᔨᒪᔭᖏᑦᓂᒃᓘᓐᓃᑦ ᐱᑎᑕᐅᔪᓂ ᓄᓇᓕᖕᓂ 

ᑐᕌᒐᖅ 3 

ᓴᙱᒃᑎᒋᐊᕐᓗᒍ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ 

ᑲᑎᒪᔨᖏᑦ ᐱᓕᕆᐊᒃᓴᖏᑦ ᐅᖃᐅᔾᔨᒋᐊᖅᑕᐅᓗᑎᒃ 

ᐊᒻᒪ ᐊᐅᓚᑦᑎᕙᒡᓗᑎᒃ ᑎᒥᒋᔭᐅᓗᑎᒃ 

ᑲᔪᓯᑎᑕᐅᔪᖕᓇᖅᑐᓂᒃ ᐊᒻᒪ ᐃᓕᖅᑯᓯᕐᒨᖓᔪᓂᒃ 
ᑐᙵᕕᖃᖅᑐᓂᒃ 

ᐃᑲᔪᖅᓱᕐᓗᒍ ᖃᓄᖅᑑᕈᑎ ᓯᕗᓪᓕᐅᑎᔭᕆᐊᓖᑦ 2, 

ᑖᒻᓇ ᑐᕌᒐᕆᔭᐅᔪᖅ ᑐᕌᒐᖃᖅᐳᖅ 

ᐱᐅᓯᒋᐊᖅᑎᑦᑎᓂᕐᒥᒃ ᓄᓇᕗᑦᒥ ᓯᕗᓕᖅᑏᑦ 

ᑲᑐᔾᔨᖃᑎᒌᑦ ᓯᕗᓕᖅᑎᖏᑦᓂᒃ ᐋᖅᑭᒃᓱᐃᑎᖢᒋᑦ 

ᐃᒪᕐᒥᐅᑕᓕᕆᓂᕐᒧᑦ ᐊᑐᐊᒐᕐᓂᒃ ᐱᒋᐊᖅᑎᑦᑎᓂᒃᑯᑦ, 

ᐃᓚᓕᐅᔾᔨᓂᒃᑯᑦ, ᐊᒻᒪ ᐃᓕᖅᑯᓯᕆᔭᐅᔪᒃᑯᑦ 

ᑐᙵᕕᖃᕐᓗᑎᒃ ᐊᑐᓕᖁᔭᐅᔪᓂᒃ. ᑖᒻᓇ ᐊᑐᖅᑕᐅᔪᖅ 

ᐃᑲᔪᖅᑐᐃᔪᖅ ᐱᖁᔭᐅᔪᓂᑦ 

ᐱᓕᕆᔾᔪᑎᑐᐃᓐᓇᐅᙱᑦᑐᓂᑦ, ᑭᓯᐊᓂᑉᑕᐅᖅ 

ᐃᓕᖅᑯᓯᒧᑦ ᑐᑭᖃᑦᑎᐊᖅᑐᒃᑯᑦ ᑭᐅᔪᖕᓇᑦᑎᐊᕐᓂᕐᓗ 

ᐃᓅᔪᓄᑦ ᐃᓄᐃᑦ ᓄᓇᓕᖏᓐᓄᑦ. 

ᐃᓕᑕᕆᐅᒪᓗᒋᑦ ᐱᔭᕆᑐᓂᖏᑦ ᐃᒪᕐᒥᐅᑕᓂᒃ 

ᐊᐅᓚᑦᑎᔾᔪᓯᑦ ᓄᓇᕗᑦᒥ−ᐱᓕᕆᐊᒃᓴᕆᑎᑕᐅᔪᑦ 

ᐱᓕᕆᐊᖑᒐᔪᒃᖢᑎᒃ ᑐᑦᑕᕐᕕᒋᔭᐅᔪᓄᑦ−ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐱᓕᕆᐊᕆᓂᓗᒃᑕᕗᑦ 

ᑐᑭᓯᐊᓂᕐᒥᒃ ᐊᒻᒪ ᓇᒧᙵᐅᕙᓪᓕᐊᓂᕐᒥᒃ ᑖᒃᑯᓂᖓ 

ᖃᓕᕇᓕᖅᓯᒪᔪᓂᒃ ᑲᒪᒋᔭᒃᓴᓂᒃ. ᑕᒪᓐᓇ ᐃᓚᖃᖅᐳᖅ 

ᑐᑭᓯᓇᖅᓯᑎᑦᑎᓂᕐᒥᒃ ᖃᓄᖅ ᐊᔾᔨᒌᙱᑦᑐᑦ 

ᐱᔭᒃᓴᕆᔭᐅᔪᑦ ᐊᒃᑐᐊᓂᖃᕐᒪᖔᑕ ᐊᓯᒥᓄᑦ 

ᓇᓗᓇᐃᖅᓯᓂᕐᒧᓪᓗ ᐱᕕᒃᓴᓂᒃ 

ᐊᑕᐅᑦᑎᒃᑰᕐᓂᖅᓴᐅᔪᓄᑦ, ᐊᑕᖐᓂᖅᓴᐅᔪᓄᑦ 

ᐊᑐᐊᒐᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒥᒃ.  

ᑲᑎᒪᔩᑦ ᑐᕌᒐᖃᖅᑐᑦ ᓴᙱᓕᑎᑦᓯᓂᕐᒥᑦ 

ᐱᓕᕆᐊᖏᑦᓂᑦ ᐊᑐᐃᓐᓇᐅᑎᑦᓯᓂᕐᒥᑦ 

ᐊᑯᓂᐅᖏᓪᓗᓂ, ᑐᑭᒧᐊᑦᑎᑦᓯᓂᕐᒥᓪᓗ 

ᐅᖃᐅᔾᔨᒋᐊᕐᓂᕐᒥᑦ ᐱᓕᕆᕝᕕᐅᔪᓂᑦ ᐊᑐᐊᒐᕐᓂᓪᓗ 

ᐃᓂᒋᔭᐅᔪᓂᑦ -ᐊᓯᔾᔨᕐᓂᕐᒥᑦ ᐱᓕᕆᓂᖅᓴᐅᓂᕐᒧᑦ, 

ᐃᓚᓕᐅᔾᔨᓂᕐᒧᑦ ᐃᑲᔫᑎᓂᑦ ᐃᒪᕐᒥᐅᑕᓕᕆᓂᕐᒧᑦ 

ᐊᐅᓚᑦᓯᓂᕐᒧᑦ. 

 

ᑲᑎᖅᓱᐃᓂᐊᖅᐳᒍᑦ, ᐃᓱᒪᒋᔭᖃᕐᓗᑕ, ᐊᒥᖅᑳᖃᑎᖃᕐᓗᑕᓗ 

ᓄᓇᓕᖕᓂ ᐅᖃᐅᓯᐅᓯᒪᔪᓂᒃ ᖃᓄᖅ 

ᑕᒻᒪᖅᑕᖅᓯᒪᙱᑦᑎᐊᕐᒪᖔᑕ, ᐃᒃᐱᒋᔭᖃᑦᑎᐊᕐᒪᖔᑕ, 

ᐱᓕᕆᐊᖃᕈᖕᓇᕐᓂᒃᑯᓪᓗ 

ᐃᑲᔪᖅᑐᐃᓂᐊᖅᐳᒍᑦ ᖃᐅᔨᒪᖃᑦᑕᐅᑎᓂᕐᒥᒃ ᓄᓇᓕᖕᓂ, 

ᒐᕙᒪᒋᔭᐅᔪᓂᒃ, ᐊᓯᖏᓂᒡᓗ ᐃᒪᕐᒥᐅᑕᓕᕆᓂᕐᒧᑦ 

ᐱᓕᕆᖃᑎᒋᔭᐅᕙᒃᑐᓂᒃ 

and operation 

 

ᑭᒡᒐᖅᑐᐃᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ 

ᓄᓇᓕᖕᓂ ᓯᕗᓪᓕᐅᔾᔭᐅᔭᕆᐊᓕᖕᓂᒃ ᐊᒻᒪᓗ 

ᐃᓱᒫᓘᑕᐅᔪᓂᒃ ᓈᒻᒪᒃᑐᒃᑯᑦ ᐊᒻᒪᓗ ᐃᒃᐱᒍᓱᑦᑎᐊᕐᓂᒃᑯᑦ 

ᐃᓱᒪᒋᔭᐅᓗᑎᒃ ᒐᕙᒪᒃᑯᑦ ᐃᓱᒪᓕᐅᕆᑎᖢᒋᑦ ᐊᒻᒪᓗ 

ᐱᒋᐊᖅᑎᓯᒪᔭᖏᓐᓂᒃ 

ᖃᓄᖅᑑᕈᑏᑦ ᑐᕌᒐᖏᑦ 

ᑐᕌᕐᕕᐅᓇᓱᐊᖅᑐᑦ (3) 

 

 1 

 2 

ᓴᖅᑭᔮᖅᑎᑦᑎᓂᐊᖅᐳᒍᑦ ᐃᒃᐱᒍᓱᑦᑎᐊᕐᓂᕐᒥᒃ ᐊᒻᒪ ᓈᒻᒪᒃᑐᒥᒃ 

ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᑦᓂᒃ ᐊᒻᒪ 

ᓄᓇᓕᖕᓂ ᐱᒻᒪᕆᐅᒋᔭᐅᔪᓂᒃ ᐃᒪᕐᒥᐅᑕᓕᕆᓂᕐᒧᑦ 

ᐊᑐᐊᒐᕐᓂᒃ, ᐱᓕᕆᐊᒃᓴᓂᒃ, ᐊᒻᒪ ᐱᓕᕆᐊᖑᕙᓪᓕᐊᔪᒪᔪᓂᒃ 

ᐅᖃᕐᓂᐊᖅᐳᒍᑦ ᑐᑭᓯᓇᑦᑎᐊᖅᑐᓂᒃ ᐊᒻᒪ ᒪᓕᑦᑎᐊᖅᑐᓂᒃ 

ᐃᓄᐃᑦ ᑕᐅᑐᖅᑰᖅᑕᖏᑦ ᑐᓴᖅᑕᐅᑦᑎᐊᖁᖢᒋᑦ, 

ᑐᑭᓯᐊᔭᐅᓗᑎᒃ, ᐊᒻᒪ ᐱᓕᕆᐊᖑᑦᑎᐊᖅᐸᒡᓗᑎᒃ 

 3 

ᑖᒻᓇ ᐸᕐᓇᐅᑎ ᐊᑐᓕᖅᑎᑕᐅᓂᐊᖅᑐᖅ ᐊᕐᕌᒍᓄᑦ−ᑕᓪᓕᒪᓄᑦ 

ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎᒃᑯᑦ ᐊᑕᐅᑦᑎᒃᑰᖃᑎᖃᕐᓗᑎᒃ 

ᓄᓇᕗᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ ᑐᕌᒐᖏᑦᓂᒃ 

ᑎᑭᑕᐅᓂᓗᒃᑐᓂᒡᓗ. ᐊᑐᓕᖅᑎᑕᐅᓂᖓ ᐱᓕᕆᐊᖑᓂᐊᖅᐳᖅ 

ᐱᓕᕆᖃᑎᒌᒃᑐᓄᑦ, ᑲᒪᒋᔭᐅᓗᑎᒃ ᐊᖏᖅᑕᐅᓗᑎᒡᓗ ᑲᑎᒪᔨᓄᑦ, 

ᖃᐅᔨᒪᔭᐅᓗᑎᒃ ᒪᓕᑦᑎᐊᕋᓗᐊᕐᒪᖔᑕ ᐱᓕᕆᕝᕖᑦ 

ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ ᐱᓕᕆᐊᒃᓴᖏᑦᓂᒃ ᐊᒻᒪ ᐃᓄᐃᑦ 

ᖃᐅᔨᒪᔭᑐᖃᖏᑦᓂᒃ. ᐱᓕᕆᖃᑎᒌᒃᑐᑦ ᐋᖅᑭᒃᓱᐃᒃᑲᓐᓂᕐᓂᐊᖅᐳᑦ 

ᐊᕐᕌᒍᓕᒫᖅᓯᐅᒻᒥᒃ ᐱᓕᕆᐊᖃᕐᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᒥᒃ 

ᑐᑭᓯᓇᑦᑎᐊᖅᑐᒥᒃ ᓇᓗᓇᐃᔭᐃᓯᒪᔪᒥᒃ ᓱᓇᓕᕆᔨᐅᕙᖕᓂᖏᑦᓂᒃ, 

ᑲᒪᒋᔭᒃᓴᕆᔭᐅᔪᓂᒃ, ᖃᖓᒃᑰᕋᔭᕐᓂᖏᑦᓂᒡᓗ 

ᐊᖏᖅᑕᐅᓇᔭᕐᓂᖏᑦᓄᑦ ᑲᑎᒪᔨᓂᑦ. ᐱᕙᓪᓕᐊᓂᖅ 

ᖃᐅᔨᓴᖅᑕᐅᑕᕐᓂᐊᖅᐳᖅ ᐊᕐᕌᒍᓕᒫᒧᑦ ᑎᑭᑕᐅᕙᓪᓕᐊᕙᒃᑐᓄᑦ, 

ᐊᒻᒪᓗᑦᑕᐅᖅ ᐊᖏᓂᖅᓴᓄᑦ ᑐᕌᕆᔭᐅᔪᓄᑦ ᐱᓕᕆᖃᑎᒌᖕᓂᕐᒧᑦ 

ᐱᕙᒌᔭᖅᑕᐅᓯᒪᔪᒥ. ᐊᑐᓕᖅᑎᑦᓯᓂᕐᒧᑦ ᐸᕐᓇᐅᑎ 

ᐋᖅᑭᒋᐊᖅᑕᐅᑦᑕᑐᐃᓐᓇᕆᐊᓕᒃ ᖃᖓᙳᖅᐸᓪᓕᐊᑎᓪᓗᒍ 

ᒪᓕᖁᓪᓗᒋᑦ ᓴᖅᑭᑉᐸᓪᓕᐊᔪᓂᒃ ᓯᕗᓪᓕᐅᔾᔭᐅᔭᕆᐊᓕᖕᓂᒃ 

ᐅᕝᕙᓘᓐᓃᑦ ᐊᓯᔾᔨᖅᐸᓪᓕᐊᔪᓂᒃ ᐱᔾᔪᑕᐅᓪᓗᐊᑕᖅᑐᓂᒃ. 

ᐱᓕᕆᓂᐅᔪᑦ 

ᐅᓂᒃᑳᖅᑕᕐᓂᐊᖅᐳᑦ ᑲᑎᒪᔨᓄᑦ ᐊᕐᕌᒍᑕᒫᑦ, ᐊᑕᖐᑦᑎᐊᖅᑐᒥᒃ 

ᕿᒥᕐᕈᐊᖅᓯᒃᑲᓐᓂᖅᐸᒡᓗᑎᒃ ᐊᕐᕌᒍᐃᑦ ᑕᓪᓕᒪᑦ ᐊᓂᒍᕌᖓᑕ. 

ᐋᖅᑭᒃᓱᐃᕙᓪᓕᐊᓂᖅ ᑕᒪᐃᓐᓂᒃ ᐊᑐᓕᖅᑎᑦᓯᓂᕐᒧᑦ 

ᐱᕙᒌᔭᖅᑕᐅᓯᒪᔪᒥᒃ ᐊᕐᕌᒍᑕᒫᓪᓗ ᐱᓕᕆᐊᖃᕐᓂᐊᕐᓂᕐᒧᑦ 

ᐱᕙᒌᔭᖅᑕᐅᓯᒪᔪᓂᒃ ᓇᓗᓇᐃᖅᑕᐅᓚᐅᖅᐳᑦ 

ᓯᕗᓪᓕᖅᐸᐅᔾᔭᐅᓯᒪᓂᖏᑦᓂᒃ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ 

ᐱᕙᒌᔭᕐᓂᕐᒧᑦ ᐱᓕᕆᖃᑎᒌᖕᓂᕐᒥ. ᐱᕙᓪᓕᐊᑎᑕᐅᓂᓕᒫᖓᓂ 

ᑖᑉᓱᒪ ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᖅ, 

ᐱᓕᕆᖃᑎᒌᒃᑐᑦ ᐅᖃᐅᓯᖃᓚᐅᖅᐳᑦ ᖃᑉᓯᑲᓪᓚᖕᓂᒃ 

ᐱᓕᕆᐊᖑᑐᐃᓐᓇᕆᐊᓕᖕᓂᒃ ᑕᓯᐅᖅᓯᓂᐊᕐᓗᓂ 

ᐊᑐᓕᖅᑎᑦᓯᓂᕐᒥᒃ ᐊᕐᕌᒍᓄᑦ−ᑕᓪᓕᒪᓄᑦ. ᑖᑉᑯᐊ ᐅᖃᖃᑎᒌᖕᓃᑦ 

ᑐᓴᖅᑎᑦᓯᓂᐊᖅᐳᑦ ᐱᕙᓪᓕᐊᓂᕆᔭᐅᔪᒥᒃ ᐊᑐᓕᖅᑎᑦᓯᓂᕐᒧᑦ 

ᐸᕐᓇᐅᑎᒥᒃ ᐊᒻᒪ ᐊᕐᕌᒍᓕᒫᒧᑦ ᐱᓕᕆᔾᔪᑎᒃᓴᓄᑦ ᐸᕐᓇᐅᑎᓂᒃ, 

ᓇᓗᓇᐃᖅᓯᓗᑎᒃ ᓄᓇᕗᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

ᑕᐅᑐᒐᖃᐃᓐᓇᕐᓗᑎᒃ, ᐊᐅᓚᑦᑎᓗᑎᒃ, ᐊᒻᒪ ᑭᐅᔪᖕᓇᕐᓗᑎᒃ 

ᓄᓇᓕᖕᓂ ᐊᒻᒪ ᐃᒪᕐᒥᐅᑕᓂᒃ ᐊᐅᓚᑦᑎᓂᕐᒧᑦ 

ᓯᕗᓪᓕᐅᔾᔭᐅᔭᕆᐊᓕᖕᓂᒃ. 

 

 

. 

ᖃᓄᐃᓕᐅᖅᐸᓪᓕᐊᓂᐊᕐᓂᕐᒧᑦ ᐱᕙᒌᔭᖅᑕᐅᓯᒪᔪᖅ ᐊᑐᓕᖅᑎᑕᐅᓂᖓ 

ᑎᑎᕋᖅᓯᒪᔪᑦ ᐊᑖᓂ ᓇᐃᒡᓕᒋᐊᖅᓯᒪᕗᑦ ᐅᖃᐅᓯᐅᓯᒪᔪᑦ ᐃᓕᓐᓂᐊᓯᒋᐊᓚᐅᙱᓐᓂᖏᓐᓂᒃ ᖃᐅᔨᓴᖅᑕᐅᔪᓂᒃ ᐊᒻᒪ 

ᖃᓄᖅᑑᕈᑎᒃᓴᓄᑦ ᐱᕙᒌᔭᐅᑎᖃᕐᓂᕐᒧᑦ ᐃᓕᓐᓂᐊᓗᑎᒡᓗ ᑲᑎᒪᓗᑎᒡᓗ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᓴᙱᓂᖏᓐᓂᒃ, 

ᓴᙲᓐᓂᖏᑦᓂᒃ, ᐱᕕᒃᓴᖏᑦᓂᒃ, ᐊᒻᒪ ᓯᕘᕋᓵᕈᑎᖏᓐᓂᒃ (SWOT) ᖃᐅᔨᓴᕈᑎᖏᓐᓂᒃ..  

ᓴᙱᓂᖏᑦ: ᐱᓕᕆᕝᕕᖕᒥ ᖃᓄᐃᑦᑑᓂᕆᔭᖏᑦ ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᑎᔪᑦ 

ᐊᑲᕐᕉᑎᖃᑦᑎᐊᕈᖕᓇᕐᓂᕐᒥᒃ ᐱᓕᕆᐊᒃᓴᖏᑦᓂᒃ ᐊᒻᒪ 

ᑕᐅᑐᖅᑰᖅᑕᖏᑦᓂᒃ. ᑖᑉᑯᐊ ᐱᔾᔪᑕᐅᕗᑦ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ 

ᑲᑎᒪᔨᖏᑦ ᐊᐅᓚᑦᑎᔾᔪᑎᖏᑦ ᐊᒻᒪ ᐊᔪᙱᓐᓂᕆᔭᖏᑦ. 

(ᐃᓗᐊᓂ/ᑲᑐᔾᔨᖃᑎᒌᑦ) 

ᓴᙲᓐᓂᕆᔭᐅᔪᑦ: ᐱᓕᕆᕝᕕᖕᒥ ᑭᒡᓕᒋᑎᑕᐅᔪᑦ 

ᐅᕝᕙᓘᓐᓃᑦ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ 

ᐊᔪᕐᓇᕈᖕᓇᕆᐊᓖᑦ ᑐᕌᒐᖏᑦᓄᑦ ᑲᔪᓯᑎᑦᑎᓂᓗᒃᑎᖢᒋᑦ. 

ᑖᑉᑯᐊ ᐱᔾᔪᑕᐅᕗᑦ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ 

ᐊᐅᓚᑦᑎᔾᔪᑎᖏᓐᓂᒃ 

ᐱᐅᓯᒋᐊᕆᐊᖃᑐᐃᓐᓇᕆᐊᖃᖅᑐᓂᒃ ᐅᕝᕙᓘᓐᓃᑦ ᒫᓐᓇ 

ᐊᒃᓱᕈᕐᓇᖅᑐᓂᒃ. (ᐃᓗᐊᓂ/ᑲᑐᔾᔨᖃᑎᒌᑦ) 

ᒪᓕᒐᖅᑎᒍᑦ ᐱᓕᕆᐊᒃᓴᑦ: ᓄᓇᕗᑦᒥ ᐊᖏᖃᑎᒌᒍᑎ ᐱᔭᕆᐊᖃᖅᑎᑦᑎᕗᖅ 

ᒐᕙᒪᒃᑯᓐᓂ ᐃᓱᒪᒃᓴᖅᓯᐅᕈᑎᖃᕐᓗᑎᒃ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ 

ᐅᖃᐅᔾᔪᐃᔾᔪᑎᖏᓐᓂᒃ ᐊᒻᒪ ᐊᑐᓕᖁᔭᖏᓐᓂᒃ. 

ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐋᖅᑭᒃᓯᒪᓂᕆᔭᖓ: ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐊᔾᔨᖃᙱᑦᑐᑦ ᐊᐅᓚᑦᑎᔾᔪᑎᖏᑦ, ᑐᙵᕕᖃᖅᑐᑦ 

ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, 

ᐋᖅᑭᒃᓱᐃᑦᑎᐊᓲᖑᕗᑦ ᐃᒪᕐᒥᐅᑕᓂᒃ ᐊᐅᓚᑦᑎᓂᕐᒥᒃ ᐊᒻᒪ ᐊᑐᐊᒐᕐᓂᒃ ᓄᓇᕗᑦᒥ 

ᐊᐅᓚᑦᑎᑦᑎᐊᕐᓂᒃᑯᑦ ᐊᒻᒪ ᑲᑐᔾᔨᖃᑎᒌᒍᑕᐅᓪᓗᑎᒃ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ 

ᒐᕙᒪᐅᔪᓄᑦ (IPG). 

ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ ᓴᙱᓂᖏᑦ: ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐊᐅᓚᑦᑎᔪᖕᓇᖅᓯᕗᑦ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ 

ᒐᕙᒪᐅᔪᓄᑦ ᐱᓕᕆᐊᒃᓴᖏᑦᓂᒃ, ᐱᓕᕆᖃᑦᑕᖅᓯᒪᔭᖏᓐᓂᒃ, ᖃᐅᔨᒪᔭᖏᑦᓂᒃ, 

ᐊᒻᒪ ᐱᓕᕆᖃᑎᒌᒍᓯᖏᑦᓂᒃ ᐊᑐᓕᖁᔨᔾᔪᑎᓂᒃ ᓴᖅᑭᑎᑦᑎᓗᑎᒃ ᒐᕙᒪᒃᑯᑦᓄᑦ. 

ᖃᐅᔨᒪᓂᖃᕐᓗᓂ ᖃᐅᔨᒪᓂᖃᑦᓯᐊᕐᓗᓂᓗ: ᖃᐅᔨᒪᓂᖃᑦᓯᐊᕐᓗᓂ 

ᐃᒪᕐᒥᐅᑕᓕᕆᓂᕐᒧᑦ, ᓄᓇᕗᑦᒥ ᒪᓕᒐᖅᑎᒍᑦ ᐊᑐᖅᑕᐅᑦᑕᖅᑐᓂᑦ ᐊᑐᐊᒐᕐᓂᓪᓗ, 

ᐊᒻᒪ ᐱᓕᕆᓯᒪᓂᑰᓗᓂ ᐃᓚᐅᑎᑦᓯᓯᐊᕐᓂᕐᒥᑦ ᓄᓇᓕᓐᓂᑦ ᐊᓯᖏᑦᓂᓪᓗ 

ᑲᑐᔾᔨᖃᑎᒌᓂᑦ. 

ᐱᓕᕆᓪᓚᕆᒍᒪᕙᒃᑐᑦ ᐱᓕᕆᔩᑦ: ᐱᓕᕆᐊᖃᓪᓚᕆᒍᒪᕙᖕᓂᖅ 

ᐱᓕᕆᐊᖃᓪᓚᕆᒍᒪᕙᖕᓂᕐᓗ ᐱᓕᕆᔨᓂᒃ. 

ᐱᔾᔪᑎᒃᓴᖃᑦᑎᐊᕐᓂᖅ ᐊᒻᒪ ᓄᑖᓂᒃ ᓴᖅᑭᑦᑎᓂᖅ: ᓄᓇᕗᑦᒥ ᒥᓂᔅᑕᐃᑦ 

ᑲᑎᒪᔨᖏᑦ ᑲᔪᓯᑎᑦᑎᔪᖕᓇᑦᑎᐊᓚᐅᖅᐳᑦ ᐊᑐᓕᖅᑎᑦᑎᑎᓪᓗᒋᑦ ᓯᕗᓪᓕᖅᐹᒥ 

ᐋᖅᑭᒃᓯᒪᐅᑎᒃᓴᓄᑦ ᐸᕐᓇᐅᑎᒥᒃ. 

ᐊᔪᕐᓇᕈᔪᒃᑐᑦ ᑲᑐᔾᔨᖃᑎᒌᑦ ᐊᐅᓚᑦᑎᔾᔪᑎᖏᑦ: ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐋᖅᑭᒃᓯᒪᓂᕆᔭᖓ, ᐃᓚᐅᑎᑦᑎᓪᓗᑎᒃ 

ᓯᑕᒪᓂᒃ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ ᑲᑎᒪᔨᖏᑦᓂᒡᓗ, 

ᐊᒃᓱᕈᕐᓇᖅᑑᓗᐊᖅᐳᖅ ᐊᐅᓚᑦᑎᓂᐊᕐᓗᓂ ᐊᑐᓕᖅᑎᑦᑎᓂᐊᕐᓗᓂᓗ.  

ᑭᒡᓕᖃᖅᑐᑦ ᑮᓇᐅᔭᑦ ᐊᑐᖅᑕᐅᔪᖕᓇᖅᑐᑦ: ᐃᓱᓕᑦᑕᖅᑐᓂᒃ 

ᐱᓪᓗᐊᑕᕐᓂᒃ ᑮᓇᐅᔭᖁᑎᒋᔭᐅᓂᐊᖅᑐᓂᒃ ᐱᓕᕆᕝᕖᑦ 

ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ ᐃᓱᓕᑦᑕᖅᑎᑦᑎᕗᖅ 

ᐊᔪᙱᓐᓂᕆᔭᒥᓂᒃ ᐱᓕᕆᐊᖃᕐᓂᐊᕐᓗᑎᒃ ᑲᑐᔾᔨᓗᑎᒃ ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ. 

ᐊᐅᓚᑦᑎᓂᖅ ᐊᒥᓱᓂᒃ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ: 

ᐊᔪᕐᓇᖅᑐᖅ ᐋᖅᑭᒃᓯᔭᕆᐊᒃᓴᖅ ᓄᓇᕗᑦᒥ ᓯᕗᓕᖅᑏᑦ ᑲᑎᒪᔨᖏᑦ 

ᑲᑎᒪᓂᕆᓂᐊᖅᑕᖏᑦᓂᒃ ᑕᒪᕐᒥᑦ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ 

ᒐᕙᒪᐅᔪᓄᑦ ᑲᑎᒪᕝᕕᒃᓴᖏᑦ ᐋᖅᑭᒃᓯᒪᓂᖏᑎᒍᑦ. 

ᐅᐃᒍᖓ A – ᓴᙱᓂᖏᑦ, ᓴᙲᓐᓂᖏᑦ, ᐱᕕᒃᓴᑦ, ᐊᒻᒪ ᓯᕘᕋᓇᖅᑐᓂᒃ 

ᖃᐅᔨᓴᕐᓂᖅ 

ᐱᕕᒃᓴᐃᑦ: ᓯᓚᑖᓂᙶᖅᑐᑦ ᐱᔾᔪᑕᐅᔪᑦ ᐅᕝᕙᓘᓐᓃᑦ ᓴᖅᑭᑉᐸᓪᓕᐊᔪᑦ 

ᖃᓄᐃᓕᕙᓪᓕᐊᓂᕆᔭᐅᔪᑦ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ 

ᐱᔪᓐᓇᕐᓂᕆᔭᖏᑦ ᐱᐅᓯᒋᐊᖅᑎᑦᑎᓗᑎᒃ ᐊᒃᑐᐃᓂᕆᔭᖓᓂᒃ ᐊᒻᒪ 

ᑎᑭᐅᑎᓗᑎᒃ ᖃᓄᖅᑑᕈᑎᓄᑦ ᑐᕌᒐᖏᓐᓄᑦ. ᑖᒃᑯᐊ ᑕᕝᕙ ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᑐᑭᖃᑦᑎᐊᖅᑐᒥᒃ ᐃᑲᔫᑎᖃᕈᓐᓇᖅᐳᑦ 

ᐅᕝᕙᓘᓐᓃᑦ ᐊᖏᒡᓕᒋᐊᖅᑎᑦᑎᔪᓐᓇᖅᖢᑎᒃ ᐊᒃᑐᐃᓂᕆᕙᒃᑕᒥᓂᒃ. 

(ᓯᓚᑖᓂᙶᖅᑐᓂᑦ) 

ᓯᕘᕋᓵᕈᑎᑦ: ᓯᓚᑖᓂᙶᖅᑐᑦ ᐱᔾᔪᑕᐅᔪᑦ ᐅᕝᕙᓘᓐᓃᑦ 

ᐊᒃᓱᕈᕐᓇᖅᑐᑦ ᐊᔪᕐᓇᕈᑕᐅᔫᓗᖃᖅᑐᑦ ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ ᐱᔪᓐᓇᕐᓂᕆᔭᖓᑦᓄᑦ 

ᐊᓂᒍᕈᑎᒃᓴᓄᑦ ᐊᒻᒪ ᑕᐅᑐᖅᑰᖅᑕᖏᑦᓄᑦ. ᑖᑉᑯᐊ 

ᐅᓗᕆᐊᓇᖅᑐᑦ ᑐᓗᖅᑕᕈᑕᐅᔪᓪᓘᓐᓃᑦ ᓄᓇᕗᑦᒥ 

ᖃᐅᔨᓴᖅᑎᑦ ᐊᐅᓚᑦᑎᔨᒻᒪᕆᖓᑕ ᐊᐅᓚᑦᑐᖕᓇᙱᑕᖓᓂ. 

(ᓯᓚᑖᓂᙶᖅᑐᓂᑦ) 

ᐃᒪᕐᒥᐅᑕᓕᕆᓂᕐᒧᑦ ᐱᓕᕆᐊᕆᔭᐅᔪᒪᔪᑦ: ᑲᓇᑕᐅᑉ ᒐᕙᒪᒃᑯᖏᑦ 

ᐅᔾᔨᕆᔭᐅᓕᒃᑲᓐᓂᕐᓗᑎᒃ ᐃᒪᕐᒥᐅᑕᓕᕆᓂᕐᒧᑦ ᐱᔾᔪᑕᐅᔪᓂᒃ ᐊᒻᒪ 

ᐋᕿᒋᐊᕈᑎᖃᕐᓂᕐᒥᒃ. 

ᐅᑭᐅᖅᑕᖅᑐᖅ ᓇᖕᒥᓂᖃᕐᓂᖅ: ᐱᕕᒃᓴᖅ ᐃᑲᔪᖅᑐᐃᓂᕐᒧᑦ ᐅᖃᐅᓯᖃᕐᓂᕐᒥᒃ 

ᐅᑭᐅᖅᑕᖅᑐᒥ ᓇᖕᒥᓂᕆᔭᐅᓂᖓᓂᒃ ᐃᓄᖕᓄᑦ, ᓇᓕᒧᖃᑎᖃᕐᓗᓂ ᑲᓇᑕᐅᑉ 

ᒐᕙᒪᖓᑕ ᑐᕌᒐᕆᔭᖏᓐᓄᑦ.  

ᐱᑕᕐᑳᓂᒃᑐᑦ ᐃᓚᐅᑎᑦᑎᓂᕐᓂ ᐱᑕᖃᖅᑐᓂᒃᓗ ᖃᐅᔨᑎᓪᓗᒋᑦ 

ᓯᕗᓪᓕᐅᔾᔭᐅᔭᕆᐊᓕᑦ: ᖃᐅᔨᔾᔪᑎᑦ ᑭᖑᓂᑉᑎᓐᓂ ᐃᓚᐅᖃᑕᐅᓂᕐᓂ ᐊᒻᒪ 

Iᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ ᖃᐅᔨᓴᐃᓐᓇᕐᓂᕐᒥ ᑲᑎᖅᓱᖅᓯᒪᔪᓂ 

ᖃᐅᔨᑎᓪᓗᒋᑦ ᑲᔪᓯᔪᒥᒃ ᐃᒪᕐᒥᐅᑕᓄᑦ ᐊᑐᓗᐊᖅᑕᐃᓕᓂᕐᒥ ᐊᑐᓕᖅᑎᑦᑎᓂᕐᓂ 

ᐊᖏᒃᓕᒋᐊᕐᓗᒍᓗ ᑐᑭᓯᐅᒪᓂᖅ ᐱᓕᕆᐊᕆᓗᒋᑦ ᓯᕗᓪᓕᐅᔾᔭᐅᔭᕆᐊᓕᑦ 

ᓄᓇᕗᑦᒥ ᓄᓇᓕᖏᓐᓂ.  

ᐊᓯᖏᑦ ᐱᒋᐊᖅᑕᐅᓯᒪᔪᑦ ᑲᒪᒋᓗᒋᑦ: ᐊᐅᓚᑦᑎᓗᑎᒃ ᐃᓚᐅᑎᑕᐅᔪᓂᒃ 

ᐊᓯᖏᓐᓂᒃ ᐱᓕᕆᕝᕖᑦ ᑭᒃᑯᑐᐃᓐᓇᕐᓄᑦ ᒐᕙᒪᐅᔪᓄᑦ ᐱᓇᔪᒃᑕᐅᔪᓂᒃ, ᓲᕐᓗ, 

ᓄᓇᕗᑦᒥ ᐃᒪᓕᕆᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ ᐊᒻᒪ ᓄᓇᓕᖕᓂ ᑐᙵᕕᓖᑦ 

ᖃᐅᔨᓴᕈᑎᒃᓴᑦ.  

ᐃᓕᓴᕆᔭᐅᓂᖓ ᓄᓇᕗᑦᒥ ᓯᕗᓕᖅᑏᑦ ᑲᑎᒪᔨᖏᑦᑕ ᐅᖃᐅᔾᔪᐃᔨᖏᑕ 

ᐱᓕᕆᐊᒃᓴᖏᑦ: ᑐᒃᓯᕋᐃᓐᓇᕐᓂᖅ ᐅᖃᐅᓯᒃᓴᓄᑦ ᓄᓇᕗᑦᒥ ᓯᕗᓕᖅᑏᑦ 

ᑲᑎᒪᔨᖏᑦ ᐃᓕᓴᕆᔭᐅᖕᒪᑦ ᐅᖃᐅᔾᔪᐃᔾᔪᑕᐅᓂᖓᓂᒃ. 

ᒐᕙᒪᓕᕆᔾᔪᓰᑦ ᐊᒃᑐᐃᓂᖃᓱᖅᑐᑦ ᑮᓇᐅᔭᑦ ᐊᑐᐃᓐᓇᐅᓂᖏᑦᓂᑦ: 

ᐊᓯᔾᔨᖅᑐᑦ ᒐᕙᒪᒃᑯᑦ ᓯᕗᓕᖅᑎᖏᑦ ᓯᕗᓪᓕᐅᔾᔭᒃᓴᓪᓗ 

ᐊᒃᑐᐃᓂᖃᑐᐃᓐᓇᕆᐊᓖᑦ ᐊᖏᕈᑕᐅᓯᒪᔪᓄᑦ 

ᐊᑐᐃᓐᓇᐅᓂᖏᑦᓄᓪᓗ ᑮᓇᐅᔭᑦ ᓄᓇᕗᑦᒥᑦ ᓄᓇᕗᒻᒥ 

ᐃᒪᕐᒥᐅᑕᓕᕆᔨᑦ ᑲᑎᒪᔨᖏᑦ.  

ᐊᑐᐃᓐᓇᐅᓂᖏᑦ ᓄᓇᓕᖕᓂ ᑐᓴᖅᑕᐅᔪᑦ: ᐱᔾᔪᑎᒃᓴᓄᑦ 

ᑐᓗᖅᑕᕈᑎᑦ ᐊᒃᑐᐃᔾᔪᑕᐅᓱᖅᐳᑦ ᓄᓇᕗᒻᒥ ᐃᒪᕐᒥᐅᑕᓕᕆᔨᑦ 

ᑲᑎᒪᔨᖏᑦ ᐱᔪᖕᓇᕐᓂᕆᔭᖓᑦᓄᑦ ᑲᑎᖅᓱᐃᔪᖕᓇᕐᓗᑎᒃ ᓄᓇᓕᖕᓂ 

ᐅᖃᐅᓯᐅᓯᒪᔪᓂᒃ ᓄᓇᕗᑦᒥ ᓄᓇᓕᖕᓂ ᐊᒻᒪ ᑲᑐᔾᔨᖃᑎᒌᓂᒃ 

ᑐᓴᖅᑎᑦᑎᔾᔪᑎᒃᓴᓂᒃ ᐃᒪᕐᒥᐅᑕᓄᑦ ᐱᔾᔪᑕᐅᔪᓂᒃ.  

ᖃᖓᒃᑰᕋᔭᕐᓂᖏᑦ ᐱᑎᑦᑎᕙᙱᒃᖢᑎᒃ ᐱᑎᑦᑎᓂᕐᒥᒃ ᓈᒻᒪᓈᖅᑐᒥᒃ 

ᐅᖃᐅᔾᔪᐃᓂᕐᒥᒃ: ᐱᕕᒃᓴᐃᑦ ᐅᖃᐅᓯᐅᔪᓄᑦ ᐊᔪᖅᑎᑦᑎᒐᔪᒃᐸᒃᐳᑦ 

ᐱᑎᑦᑎᓂᕐᒥᒃ ᓈᒻᒪᓈᖅᑐᒥᒃ ᐅᖃᐅᔾᔪᐃᓂᕐᒥᒃ. 

ᒐᕙᒪᒃᑯᑦ ᐃᓕᑕᖅᓯᓂᖏᑦ ᐃᓄᐃᑦ ᖃᐅᔨᒪᔭᖏᑦᓂᒃ: ᐃᓄᐃᑦ 

ᖃᐅᔨᒪᓂᖏᑦ ᐃᓱᒪᒋᔭᐅᙱᑦᑐᖅ ᓇᓕᒧᒃᓲᑎᓗᑎᒃ ᐊᓯᖏᓐᓄᑦ 

ᖃᐅᔨᒪᔾᔪᑎᓄᑦ ᐊᑐᖅᑕᖅᑐᓂ. 

ᓄᓇᕗᑦᒥ ᐃᒪᕐᒥᐅᑕᓕᕆᓂᕐᒧᑦ ᑲᑎᒪᔩᑦ 

400-607 Queen Elizabeth Way, ᐃᖃᓗᐃᑦ, ᓄᓇᕘᑦX0A 3H0 

info@nunavutmarinecouncil.ca 

 ᐅᖃᓚᐅᑎᖓ: (867) 979-3444  

